
† 06-05-2024 

Δευτέρα τῆς διακαινησίμου. 

\ Μνήμη Ιὼβ τοῦ δικαίου καὶ πολυάθλου  

\ Σεραφεὶμ ὁσίου τοῦ ἐν τῷ ὄρει Δομβοῦς 

ἀσκήσαντος. 

Σήμερον συμψάλλεται ἐκ μεταθέσεως καὶ 

ἡ ἀκολουθία τοῦ Ἁγίου Μεγαλομάρτυρος 

Γεωργίου τοῦ τροπαιοφόρου. 

Ὁ ἱερεὺς θυμιῶν τὸ ἱερὸν Εὐαγγέλιον 

ἐκφωνεῖ· 

Δόξα τῇ ἁγίᾳ, καὶ ὁμοουσίῳ, 
καὶ ζωοποιῷ, καὶ ἀδιαιρέτῳ 
Τριάδι πάντοτε, νῦν καὶ ἀεὶ καὶ εἰς 
τοὺς αἰῶνας τῶν αἰώνων.Ἀμήν.  

Καὶ ψάλλει τρὶς τὸ τροπάριον. 

Ἦχος πλ. α' 

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ὁ χορός  ζωὴν χα-
ρισάμενος. 

Λέγεται δὲ τοῦτο τρὶς ὑπὸ τοῦ Ἱερέως, 

(τὴν κατάληξην «ζωὴν χαρισάμενος»  

ψάλλουσιν οἱ χοροί ). 

Εἶτα λέγει ὁ Ἱερεὺς ἢ ὁ Διάκονος τοὺς 

ἑπομένους Στίχους καθ' ἕκαστον δὲ Στίχον 

ψάλλεται ὁμοίως ὑπὸ τῶν Χορῶν τὸ «Χρι-

στὸς ἀνέστη». 

Στίχος α΄.  Ἀναστήτω ὁ Θεός, καὶ 

διασκορπισθήτωσαν οἱ ἐχθροὶ 
αὐτοῦ, καὶ φυγέτωσαν ἀπὸ 
προσώπου αὐτοῦ οἱ μισοῦντες 
αὐτόν.  

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος. 

Στίχος β΄.  Ὡς ἐκλείπει καπνός, 

ἐκλιπέτωσαν, ὡς τήκεται κηρὸς 
ἀπὸ προσώπου πυρός.  

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος. 

Στίχος γ΄.  Οὕτως ἀπολοῦνται οἱ 

ἁμαρτωλοὶ ἀπὸ προσώπου τοῦ 

Θεοῦ, καὶ οἱ δίκαιοι εὐφρανθήτω-
σαν.  

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 

τοῖς μνήμασι, ζωὴν χαρισάμενος. 

Στίχος δ΄.  Αὕτη ἡ ἡμέρα, ἣν 

ἐποίησεν ὁ Κύριος, ἀγαλλια-
σώμεθα, καὶ εὐφρανθῶμεν ἐν 

αὐτῇ. 

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος. 

Δόξα Πατρὶ καὶ Υἱῷ καὶ Ἁγίω 
Πνεύματι. 

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος.  

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν.  

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος. 

Εἶτα ὁ Ἱερεύς, γεγονωτέρᾳ φωνῇ· 

Χριστὸς ἀνέστη ἐκ νεκρῶν, θα-
νάτῳ θάνατον πατήσας.Καὶ τοῖς ἐν 

τοῖς μνήμασι ζωὴν χαρισάμενος. 

Ἐν εἰρήνῃ τοῦ Κυρίου δε-
ηθῶμεν. 

Κύριε, ἐλέησον.  

Ὑπέρ τῆς ἄνωθεν εἰρήνης, καὶ 
τῆς σωτηρίας τῶν ψυχῶν ἡμῶν, τοῦ 
Κυρίου δεηθῶμεν.  

Κύριε, ἐλέησον.  

Ὑπέρ τῆς εἰρήνης τοῦ σύμπα-
ντος κόσμου, εὐσταθείας τῶν 

ἁγίων τοῦ Θεοῦ Ἐκκλησιῶν, καὶ 
τῆς τῶν πάντων ἑνώσεως, τοῦ Κυ-
ρίου δεηθῶμεν.  

Κύριε, ἐλέησον.  

Ὑπέρ τοῦ ἁγίου οἴκου τούτου, 
καὶ τῶν μετὰ πίστεως, εὐλαβείας, 

καὶ φόβου Θεοῦ εἰσιόντων ἐν 
αὐτῷ, τοῦ Κυρίου δεηθῶμεν. 

Κύριε, ἐλέησον.  

Ὑπέρ τῶν εὐσεβῶν καὶ ὀρθοδό-
ξων χριστιανῶν, τοῦ Κυρίου δε-
ηθῶμεν.  

Κύριε, ἐλέησον.   

Ὑπέρ τοῦ Πατρὸς καὶ Ἀρχιεπι-
σκόπου ἡμῶν ……, τοῦ τιμίου πρε-
σβυτερίου, τῆς ἐν Χριστῷ διακο-
νίας, παντός τοῦ Κλήρου καί τοῦ 
Λαοῦ, τοῦ Κυρίου δεηθῶμεν.  

Κύριε, ἐλέησον.  

Ὑπέρ τοῦ εὐσεβοῦς ἡμῶν 
Ἔθνους, πάσης Ἀρχῆς καὶ Ἐξου-

σίας ἐν αὐτῷ, τοῦ κατὰ ξηρὰν θά-
λασσαν καὶ ἀέρα φιλοχρίστου 
ἡμῶν στρατοῦ, τοῦ Κυρίου δε-
ηθῶμεν.  

Κύριε, ἐλέησον.  

Ὑπέρ τῆς κώμης (πόλεως) ταύ-
της, πάσης πόλεως καὶ χώρας καὶ 
τῶν πίστει οἰκούντων ἐν αὐταῖς, 
τοῦ Κυρίου δεηθῶμεν.  

Κύριε, ἐλέησον.  

Ὑπὲρ εὐκρασίας ἀέρων, εὐφο-
ρίας τῶν καρπῶν τῆς γῆς καὶ 
καιρῶν εἰρηνικῶν, τοῦ Κυρίου δε-

ηθῶμεν.  

Κύριε, ἐλέησον.  

Ὑπὲρ πλεόντων, ὁδοιπορού-
ντων, νοσούντων, καμνόντων, 
αἰχμαλώτων καὶ τῆς σωτηρίας 
αὐτῶν, τοῦ Κυρίου δεηθῶμεν.  

Κύριε, ἐλέησον.   

Ὑπέρ τοῦ ῥυσθῆναι ἡμᾶς ἀπὸ 
πάσης θλίψεως, ὀργῆς, κινδύνου 
καὶ ἀνάγκης, τοῦ Κυρίου δε-
ηθῶμεν.  

Κύριε, ἐλέησον.  

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ σῇ 
χάριτι.  

Κύριε, ἐλέησον.  

Τῆς Παναγίας, ἀχράντου, ὑπε-
ρευλογημένης, ἐνδόξου, Δεσποίνης 

ἡμῶν Θεοτόκου (Ὑπεραγία Θεο-
τόκε, σῶσον ἡμᾶς) καὶ ἀειπαρθέ-
νου Μαρίας, μετὰ πάντων τῶν 
Ἁγίων μνημονεύσαντες, ἑαυτοὺς 
καὶ ἀλλήλους καὶ πᾶσαν τὴν ζωὴν 
ἡμῶν, Χριστῷ τῷ Θεῷ παραθώ-
μεθα.  

Σοὶ, Κύριε.  

Ὅτι πρέπει σοι, πᾶσα δόξα, 
τιμὴ καὶ προσκύνησις, τῷ Πατρὶ 
καὶ τῷ Υἱῷ καὶ τῷ Ἁγίῳ Πνεύματι, 

νῦν καὶ ἀεὶ καὶ εἰς τοὺς αἰῶνας 
τῶν αἰώνων.  

Ἀμήν. 

Τὸ ά Ἀντίφωνον τοῦ δ́  ἤχου. 

Ἀντίφωνον Ά. 

Ἐκ νεότητός μου πολλὰ πολεμεῖ 
με πάθη· ἀλλ᾿ αὐτὸς ἀντιλαβοῦ, καὶ 
σῶσον Σωτήρ μου. (δίς) 

Οἱ μισοῦντες Σιών, αἰσχύνθητε 
ἀπὸ τοῦ Κυρίου· ὡς χόρτος γάρ, 
πυρὶ  ἔσεσθε ἀπεξηραμένοι. (δίς) 

Δόξα. 

Ἁγίῳ Πνεύματι πᾶσα ψυχὴ ζω-
οῦται,  καὶ καθάρσει ὑψοῦται,  λα-
μπρύνεται,  τῇ τριαδικῇ μονάδι  ἱε-
ροκρυφίως. 

Καὶ νῦν. 

Ἁγίῳ Πνεύματι, ἀναβλύζει τὰ 
τῆς χάριτος ῥεῖθρα, ἀρδεύοντα,  
ἅπασαν τὴν κτίσιν πρὸς ζωο-
γονίαν. 

Προκείμενον Ἦχος δ' 

Δίκαιος ὡς φοίνιξ ἀνθήσει καὶ 
ὡσεὶ κέδρος ἡ ἐν τῷ Λιβάνῳ πλη-
θυνθήσεται. (Δὶς) 

Στίχ. Πεφυτευμένος ἐν τῷ οἴκῳ 

Κυρίου. 

Δίκαιος ὡς φοίνιξ ἀνθήσει καὶ 
ὡσεὶ κέδρος ἡ ἐν τῷ Λιβάνῳ πλη-
θυνθήσεται. 

Ἡ Τάξις τοῦ Εὐαγγελίου τοῦ Ὄρθρου 

Τοῦ Κυρίου δεηθῶμεν.  

Κύριε, ἐλέησον.  

Ὅτι Ἅγιος εἶ ὁ Θεὸς ἡμῶν, καὶ 
ἐν ἁγίοις ἐπαναπαύῃ, καὶ σοὶ τὴν 
δόξαν ἀναπέμπομεν, τῷ Πατρὶ καὶ 
τῷ Υἱῷ καὶ τῷ Ἁγίῳ Πνεύματι, νῦν 
καὶ ἀεὶ καὶ εἰς τοὺς αἰῶνας τῶν 
αἰώνων.  

Ἀμήν.   

Πᾶσα πνοὴ αἰνεσάτω τὸν Κύριον. 

Πᾶσα πνοὴ αἰνεσάτω τὸν Κύριον. 

Αἰνεσάτω πνοὴ πᾶσα τὸν Κύριον. 

Καὶ ὑπὲρ τοῦ καταξιωθῆναι 
ἡμᾶς τῆς ἀκροάσεως τοῦ ἁγίου 
Εὐαγγελίου, Κύριον τὸν Θεὸν ἡμῶν 
ἱκετεύσωμεν.  

Κύριε, ἐλέησον· Κύριε, ἐλέησον· 
Κύριε, ἐλέησον.  

Σοφία. Ὀρθοί, ἀκούσωμεν τοῦ 
ἁγίου Εὐαγγελίου. Εἰρήνη πᾶσι.  

Καὶ τῷ πνεύματί σου.  
Τὸ ἐνδιάτακτον Εὐαγγέλιον τοῦ Ὄρθρου 

τῆς ΚΓ΄ Ἀπριλίου.  

Ἐκ τοῦ κατὰ  Λουκᾶν ἁγίου 
Εὐαγγελίου τὸ ἀνάγνωσμα.  Πρό-
σχωμεν. κα΄ 12-19. 

Δόξα σοι, Κύριε, δόξα σοι. 

Εἶπεν ὁ Κύριος τοῖς ἑαυτοῦ Μα-
θηταῖς· Προσέχετε ἀπὸ τῶν ἀνθρώ-
πων· ἐπιβαλοῦσιν γὰρ ἐφ’ ὑμᾶς 
τὰς χεῖρας αὐτῶν καὶ διώξουσι, 

παραδιδόντες εἰς συναγωγὰς καὶ 
φυλακάς, ἀγομένους ἐπὶ βασιλεῖς 
καὶ ἡγεμόνας ἕνεκεν τοῦ ὀνόματός 
μου· ἀποβήσεται δὲ ὑμῖν εἰς μαρ-
τύριον. θέτε οὖν εἰς τὰς καρδίαις 
ὑμῶν μὴ προμελετᾶν ἀπολογη-
θῆναι· ἐγὼ γὰρ δώσω ὑμῖν στόμα 
καὶ σοφίαν, ᾗ οὐ δυνήσονται ἀντει-

πεῖν οὐδὲ ἀντιστῆναι πάντες οἱ 
ἀντικείμενοι ὑμῖν. παραδοθήσεσθε 
δὲ καὶ ὑπὸ γονέων καὶ συγγενῶν 
καὶ φίλων καὶ ἀδελφῶν, καὶ θανα-
τώσουσιν ἐξ ὑμῶν, καὶ ἔσεσθε μι-
σούμενοι ὑπὸ πάντων διὰ τὸ ὄνομά 
μου· καὶ θρὶξ ἐκ τῆς κεφαλῆς ὑμῶν 
οὐ μὴ ἀπόληται· ἐν τῇ ὑπομονῇ 

ὑμῶν κτήσασθε τὰς ψυχὰς ὑμῶν». 

Μετἀ τὸ  Εὐαγγέλιον 

Δόξα σοι, Κύριε, δόξα σοι. 

Καὶ εὐθύς Ὁ Ἀναγνώστης 

Ἀνάστασιν Χριστοῦ θεασάμε-
νοι, προσκυνήσωμεν Ἅγιον, Κύ-
ριον, Ἰησοῦν τὸν μόνον ἀναμάρτη-
τον. Τὸν Σταυρόν σου, Χριστέ, 

προσκυνοῦμεν, καὶ τὴν ἁγίαν σου 
Ἀνάστασιν ὑμνοῦμεν καὶ δοξάζο-
μεν. Σὺ γὰρ εἶ Θεὸς ἡμῶν, ἐκτὸς 
σοῦ ἄλλον οὐκ οἴδαμεν, τὸ ὄνομά 
σου ὀνομάζομεν. Δεῦτε πάντες οἱ 
πιστοί, προσκυνήσωμεν τὴν τοῦ 
Χριστοῦ ἁγίαν Ἀνάστασιν. Ἰδοὺ 
γὰρ ἦλθε διὰ τοῦ Σταυροῦ, χαρὰ 

ἐν ὅλῳ τῷ κόσμῳ. Διὰ παντὸς 
εὐλογοῦντες τὸν Κύριον, ὑμνοῦμεν 
τὴν Ἀνάστασιν αὐτοῦ· Σταυρὸν 

γὰρ ὑπομείνας δι’ ἡμᾶς, θανάτῳ 
θάνατον ὤλεσεν. 

Ἦχος β' 

Δόξα Πατρὶ καὶ Υἱῷ καὶ Ἁγίω 
Πνεύματι. 

Ταῖς τοῦ Ἀθλοφόρου πρε-
σβείαις Ἐλεῆμον, ἐξάλειψον τὰ 
πλήθη, τῶν ἐμῶν ἐγκλημάτων. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Ταῖς τῆς Θεοτόκου πρεσβείαις 
Ἐλεῆμον, ἐξάλειψον τὰ πλήθη, τῶν 
ἐμῶν ἐγκλημάτων. 

Στίχ. Ἐλέησόν με ὁ Θεός, κατὰ 

τὸ μέγα ἔλεός σου, καὶ κατὰ τὸ 

πλῆθος τῶν οἰκτιρμῶν σου ἐξάλει-
ψον τὸ ἀνόμημά μου. 

Ἰδιόμελον . Ἦχος πλ. β' 

Σήμερον ἡ οἰκουμένη πᾶσα, ταῖς 
τοῦ Ἀθλοφόρου αὐγάζεται ἀκτῖσι, 
καὶ ἡ τοῦ Χριστοῦ Ἐκκλησία, τοῖς 
ἄνθεσιν ὡραϊζομένη, Γεώργιε βοᾷ 
σοι· θεράπον Χριστοῦ, καὶ προ-
στάτα θερμότατε, μὴ ἐλλίπῃς πρε-
σβεύειν ὑπὲρ ἡμῶν πρὸς Κύριον. 

Σῶσον ὁ Θεὸς τὸν λαὸν σου… 

Κύριε, ἐλέησον. Κύριε, ἐλέη-
σον. Κύριε, ἐλέησον.(δ΄) 

Ἐλέει καὶ οἰκτιρμοῖς… 

Μετὰ τὴν ἐκφώνησιν  

«Ὅτι πρέπει σοι, πᾶσα δόξα...»  

Οἱ Κανόνες τοῦ Πάσχα & τοῦ Ἁγίου. 

ᾨδή α΄.  Ἦχος ά. 

Ὁ Εἱρμὸς. 

Ἀναστάσεως ἡμέρα λαμπρυν-
θῶμεν Λαοί, Πάσχα Κυρίου, 
Πάσχα· ἐκ γὰρ θανάτου πρὸς ζωήν, 

καὶ ἐκ γῆς πρὸς οὐρανόν, Χριστὸς 
ὁ Θεός, ἡμᾶς διεβίβασεν, ἐπινίκιον 
ᾄδοντας.  (Δὶς) 

Στίχ. Δόξα τῇ ἁγίᾳ ἀναστάσει 

σου Κύριε. 

Καθαρθῶμεν τὰς αἰσθήσεις, καὶ 
ὀψόμεθα, τῷ ἀπροσίτῳ φωτὶ τῆς 
ἀναστάσεως, Χριστὸν ἐξα-
στράπτον-τα, καί, Χαίρετε, φάσκο-
ντα, τρανῶς ἀκουσόμεθα, ἐπινίκιον 
ᾄδοντες.  

Στίχ. Δόξα τῇ ἁγίᾳ ἀναστάσει 

σου Κύριε. 

Οὐρανοὶ μὲν ἐπαξίως εὐφραι-
νέσθωσαν, γῆ δὲ ἀγαλλιάσθω, ἑορ-
ταζέτω δὲ κόσμος, ὁρατός τε ἅπας 

καὶ ἀόρατος· Χριστὸς γὰρ ἐγήγερ-
ται, εὐφροσύνη αἰώνιος.  

Κανών α', ᾨδὴ α',  

τοῦ Μεγαλομάρτυρος 

Ἦχος α'. Ἀναστάσεως ἡμέρα 

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Ὑπὲρ ἥλιον ἐξήστραψεν ἡ 
μνήμη σου νῦν, Μάρτυς Χριστοῦ 

ὁπλῖτα· τὰς γὰρ ἀκτῖνας παμφαεῖς, 
τῶν θαυμάτων τὰς αὐγάς, εἰς 
πᾶσαν τὴν γῆν, λαμπρῶς ἐξε-
δίσκευσε, φωτοφόρε Γεώργιε. 

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Μονομάχε μυριόνικε Χριστοῦ 
Ἀθλητά, δὸς μοι τοὺς ἄθλους 
μέλψαι, καὶ ἀγωνίσματα τὰ σά, 
ἅπερ ἔτλης ἀνδρικῶς, τῷ πόθῳ 
Χριστοῦ, σοφὲ ἐκπυρούμενος, ᾧ 

καὶ ἔζης γηθόμενος. 

Δόξα Πατρὶ καὶ Υἱῷ καὶ Ἁγίω 
Πνεύματι. 

Νέος ὤφθης ἐν πολέμοις ἱκανὸς 
τῇ χειρί, ἄλλος Δαυῒδ ἀνδρεῖος· ὡς 
γὰρ αὐτὸς τὸν Γολιάθ, τὸν ἀντίπα-
λον καὶ σύ, νικᾷς καθελών, βολαῖς 



 -06-05-2024   ΔΕΥΤΕΡΑ ΤΗΣ ΔΙΑΚΑΙΝ. &  ΑΓΙΟΥ ΓΕΩΡΓΙΟΥ 

5 

ταῖς τῶν λόγων σου, στεφανῖτα 
Γεώργιε.  

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Θεοτοκίον 

Ὡς ἀνέκφραστος ὡραῖος, φρι-
καλαῖος ὁ σός, ξένος ὁ τόκος Κόρη· 
ὡς ὑπομάζιον καὶ γάρ, τὸν πα-
ντέλειον Θεόν, θηλάζεις σαρκί, 
παράδοξον ἄκουσμα, βρεφοτρόφε 
Μητράνανδρε. 

Καταβασία 

Ἀναστάσεως ἡμέρα λαμπρυν-
θῶμεν Λαοί, Πάσχα Κυρίου, 
Πάσχα· ἐκ γὰρ θανάτου πρὸς ζωήν, 
καὶ ἐκ γῆς πρὸς οὐρανόν, Χριστὸς 

ὁ Θεός, ἡμᾶς διεβίβασεν, ἐπινίκιον 
ᾄδοντας.  

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος.γ'  

Ἀναστὰς ὁ Ἰησοῦς ἀπὸ τοῦ 
τάφου καθὼς προεῖπεν, ἔδωκεν 
ἡμῖν τὴν αἰώνιον ζωὴν καὶ μέγα 
ἔλεος.  

Εἶτα, Συναπτὴ μικρὰ  

μεθ' ἣν Ἐκφώνησις  

Ὅτι σὸν τὸ κράτος καί σοῦ ἐστιν 
ἡ βασιλεία καὶ ἡ δύναμις καὶ ἡ 
δόξα, τοῦ Πατρὸς καί τοῦ Υἱοῦ καί 
τοῦ Ἁγίου Πνεύματος, νῦν καὶ ἀεὶ 
καὶ εἰς τοὺς αἰῶνας τῶν αἰώνων.  

ᾨδὴ γ' Ἦχος ά. 

 Ὁ εἱρμὸς 

Δεῦτε πόμα πίωμεν καινόν, οὐκ 
ἐκ πέτρας ἀγόνου τερατουργούμε-

νον, ἀλλ' ἀφθαρσίας πηγήν, ἐκ 
τάφου ὀμβρήσαντος Χριστοῦ, ἐν ᾧ 
στερεούμεθα. (Δὶς)  

Στίχ. Δόξα τῇ ἁγίᾳ ἀναστάσει 

σου Κύριε. 

Νῦν πάντα πεπλήρωται φωτός, 
οὐρανός τε καὶ γῆ, καὶ τὰ κατα-
χθόνια· ἑορταζέτω γοῦν πᾶσα 
κτίσις, τὴν Ἔγερσιν Χριστοῦ, ἐν ᾗ 
ἐστερέωται.  

Στίχ. Δόξα τῇ ἁγίᾳ ἀναστάσει 

σου Κύριε. 

Χθὲς συνεθαπτόμην σοι Χριστὲ 
συνεγείρομαι σήμερον ἀναστάντι 
σοι, συνεσταυρούμην σοι χθὲς, 

αὐτός με συνδόξασον Σωτήρ, ἐν τῇ 
βασιλείᾳ σου.  

Κανών α', ᾨδὴ γ',  

τοῦ Μεγαλομάρτυρος 

Ἦχος α'. Δεῦτε πόμα πίωμεν καινὸν 

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Σύνδρομος ἐξέλαμψεν ἡμῖν, ἡ 
πανένδοξος μνήμη ἡ τοῦ θεράπο-
ντος, τῇ Ἀναστάσει Χριστοῦ, ἐν ᾗ 
συνελθόντες οἱ πιστοί, φαιδρῶς 

ἑορτάσωμεν. 

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Εὐφράνθητε γῆ καὶ οὐρανοί, τά 
τε ὄρη καὶ πάντες βουνοὶ σκιρ-
τήσατε· ῥεῖθρα θαυμάτων καὶ γάρ, 
ὑψόθεν ἡμῖν ὀμβροβλυτεῖ, ὁ Μάρ-
τυς Γεώργιος. 

Δόξα Πατρὶ καὶ Υἱῷ καὶ Ἁγίω 
Πνεύματι. 

Γῆ πᾶσα καὶ βρότειος φυλή, 
οὐρανός τε συγχαίρει, στρατὸς 

Ἀγγέλων τε· ὁ πρωτοστράτηγος 
γάρ, Χριστοῦ νῦν Γεώργιος ἐκ γῆς, 
βαίνει πρὸς οὐράνια. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Θεοτοκίον 

Εὐφράνθητι, τέρπνου Μαριάμ· 
εἰ καὶ χθὲς ὡς ῥομφαία γὰρ τὴν 
καρδίαν σου, ὁ τοῦ Υἱοῦ σου Σταυ-
ρὸς διῆλθεν, ἀλλ' οὖν ὡς ἐκ πα-
στοῦ, τοῦ τάφου ἀνέτειλεν. 

Καταβασία  

Δεῦτε πόμα πίωμεν καινόν, οὐκ 
ἐκ πέτρας ἀγόνου τερατουργούμε-

νον, ἀλλ' ἀφθαρσίας πηγήν, ἐκ 
τάφου ὀμβρήσαντος Χριστοῦ, ἐν ᾧ 
στερεούμεθα.  

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος.γ' 

Ἀναστὰς ὁ Ἰησοῦς ἀπὸ τοῦ 
τάφου καθὼς προεῖπεν, ἔδωκεν 
ἡμῖν τὴν αἰώνιον ζωὴν καὶ μέγα 
ἔλεος.  

Εἶτα, Συναπτὴ μικρὰ  

μεθ' ἣν Ἐκφώνησις  

Ὅτι σὺ εἶ ὁ Θεὸς ἡμῶν, καὶ σοὶ 
τὴν δόξαν ἀναπέμπομεν, τῷ Πατρὶ 
καὶ τῷ Υἱῷ καὶ τῷ Ἁγίῳ Πνεύματι, 

νῦν καὶ ἀεὶ καὶ εἰς τοὺς αἰῶνας 
τῶν αἰώνων.  

Ἀμήν  

Ἡ Ὑπακοὴ . Ἦχος δ'  

Προλαβοῦσαι τὸν ὄρθρον αἱ 
περὶ Μαριάμ, καὶ εὑροῦσαι τὸν 
λίθον ἀποκυλισθέντα τοῦ μνήμα-
τος, ἤκουον ἐκ τοῦ Ἀγγέλου· Τὸν 
ἐν φωτὶ ἀϊδίῳ ὑπάρχοντα, μετὰ νε-
κρῶν τί ζητεῖτε ὡς ἄνθρωπον; 

βλέπετε τὰ ἐντάφια σπάργανα, 
δράμετε, καὶ τῷ κόσμῳ κηρύξατε, 
ὡς ἠγέρθη ὁ Κύριος, θανατώσας 
τὸν θάνατον, ὅτι ὑπάρχει Θεοῦ 
Υἱός, τοῦ σῴζοντος τὸ γένος τῶν 
ἀνθρώπων.  

Κοντάκιον.  Ἦχος δ΄. 

Εἰ καὶ ἐν τάφῳ κατῆλθες 
ἀθάνατε, ἀλλὰ τοῦ ᾍδου καθεῖλες 
τὴν δύναμιν, καὶ ἀνέστης ὡς νικη-
τής, Χριστὲ ὁ Θεός, γυναιξὶ Μυ-
ροφόροις φθεγξάμενος. Χαίρετε, 
καὶ τοῖς σοῖς Ἀποστόλοις εἰρήνην 
δωρούμενος ὁ τοῖς πεσοῦσι 
παρέχων ἀνάστασιν. 

ᾨδὴ δ' Ἦχος ά. Ὁ εἱρμὸς  

Ἐπὶ τῆς θείας φυλακῆς ὁ 
θεηγόρος Ἀββακούμ, στήτω μεθ' 
ἡμῶν καὶ δεικνύτω, φαεσφόρον 
Ἄγγελον, διαπρυσίως λέγοντα· 
Σήμερον σωτηρία τῷ κόσμῳ, ὅτι 
ἀνέστη Χριστός ὡς παντοδύναμος.  

Στίχ. Δόξα τῇ ἁγίᾳ Ἀναστάσει 

σου, Κύριε.  

Ἄρσεν μέν, ὡς διανοῖξαν, τὴν 
παρθενεύουσαν νηδύν, πέφηνε 
Χριστός, ὡς βροτὸς δέ, ἀμνὸς προ-
σηγόρευται, ἄμωμος δέ, ὡς ἄγευ-
στος κηλῖδος, τὸ ἡμέτερον Πάσχα, 
καὶ ὡς Θεὸς ἀληθής, τέλειος λέλε-
κται.  

Στίχ. Δόξα τῇ ἁγίᾳ ἀναστάσει 

σου Κύριε. 

Ὡς ἐνιαύσιος ἀμνός, ὁ εὐλο-
γούμενος ἡμῖν, στέφανος χρηστὸς 
ἑκουσίως, ὑπὲρ πάντων τέθυται, 
Πάσχα τὸ καθαρτήριον, καὶ αὖθις 
ἐκ τοῦ τάφου ὡραῖος, δικαιοσύνης 

ἡμῖν ἔλαμψεν ἥλιος.  

Στίχ. Δόξα τῇ ἁγίᾳ ἀναστάσει 

σου Κύριε. 

Ὁ θεοπάτωρ μὲν Δαυΐδ, πρὸ τῆς 
σκιώδους κιβωτοῦ ἥλατο σκιρτῶν, 
ὁ λαὸς δὲ τοῦ Θεοῦ ὁ ἅγιος, τὴν 

τῶν συμβόλων ἔκβασιν, ὁρῶντες, 
εὐφρανθῶμεν ἐνθέως, ὅτι ἀνέστη 
Χριστὸς ὡς παντοδύναμος.  

Κανών α', ᾨδὴ δ',  

τοῦ Μεγαλομάρτυρος 

Ἦχος α'. Ἐπὶ τῆς θείας φυλακῆς 

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Ὡς ὑπερήλασε τὴν πρίν, Νότου 
βασίλισσαν σοφέ, νῦν ἡ βασιλίς, 
Ἀλεξάνδρα· εἰς τὴν σὴν γὰρ σύνε-
σιν, ἐκθαμβηθεῖσα ἔδραμεν· ὅθεν 
σοι συμπαρίστασαι Μάρτυς, ἐκ δε-
ξιῶν τοῦ Θεοῦ ὥσπερ βασίλισσα. 

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Ῥημάτων σου οὐκ ἐνεγκών, τοὺς 
ἐλεγμοὺς ὁ δυσσεβής, τύπτεσθαι 
κελεύει τὸ στόμα, φεῦ! τὸ σὸν 
Γεώργιε, τὸ δὲ καίτοι κρουόμενον, 
κύμβαλον ὡς ἀντήχει, κραυγάζον· 
Μόνος Θεὸς ἀψευδής, ὁ Χριστὸς 
ἐστιν. 

Δόξα Πατρὶ καὶ Υἱῷ καὶ Ἁγίω 
Πνεύματι. 

Γνήσιε φίλε τοῦ Χριστοῦ, πρω-
ταθλητάρχα τε αὐτοῦ, πάμφωτε 
λαμπτὴρ οἰκουμένης, ἀστὴρ φαει-
νότατε, λυχνία τιμαλφέστατε, 
ἄγρυπνε τῶν τιμώντων σε φύλαξ, 

φύλαττε ἡμᾶς, Μάρτυς Γεώργιε. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Θεοτοκίον 

Ἰδοὺ καὶ τέτοκας Ἁγνή, καὶ παρ-
θενεύεις ἐν ταυτῷ, θαῦμα πολυ-
θαύμαστον ὄντως, φοβερὸν ξε-
νήκουστον! Θεὸν γὰρ τὸν παντάνα-
κτα, φέρουσα σαῖς ἀγκάλαις θη-
λάζεις, τὸν τροφοδότην Χριστὸν 
Κόρη νήπιον. 

Καταβασία  

Ἐπὶ τῆς θείας φυλακῆς ὁ 
θεηγόρος Ἀββακούμ, στήτω μεθ' 
ἡμῶν καὶ δεικνύτω, φαεσφόρον 

Ἄγγελον, διαπρυσίως λέγοντα· 
Σήμερον σωτηρία τῷ κόσμῳ, ὅτι 
ἀνέστη Χριστός ὡς παντοδύναμος.  

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος.γ' 

Ἀναστὰς ὁ Ἰησοῦς ἀπὸ τοῦ 
τάφου καθὼς προεῖπεν, ἔδωκεν 
ἡμῖν τὴν αἰώνιον ζωὴν καὶ μέγα 
ἔλεος.  

Εἶτα, Συναπτὴ μικρὰ  

μεθ' ἣν Ἐκφώνησις  

Ὅτι ἀγαθὸς καὶ φιλάνθρωπος 
Θεὸς ὑπάρχεις καὶ σοὶ τὴν δόξαν 
ἀναπέμπομεν, τῷ Πατρὶ καὶ τῷ 
Υἱῷ καὶ τῷ Ἁγίῳ Πνεύματι, νῦν καὶ 

ἀεὶ καὶ εἰς τοὺς αἰῶνας τῶν 
αἰώνων.  

ᾨδὴ ε' Ἦχος ά. 

 Ὁ εἱρμὸς   

Ὀρθρίσωμεν ὄρθρου βαθέος, καὶ 
ἀντὶ μυρου τὸν ὕμνον προσοίσομεν 

τῷ Δεσπότῃ, καὶ Χριστὸν ὀψόμεθα, 
δικαιοσύνης ἥλιον, πᾶσι ζωὴν 
ἀνατέλλοντα. (Δὶς) 

Στίχ. Δόξα τῇ ἁγίᾳ ἀναστάσει 

σου Κύριε. 

 Τὴν ἄμετρόν σου εὐσπλαγ-
χνίαν, οἱ ταῖς τοῦ ᾍδου σειραῖς, 

συνεχόμενοι δεδορκότες, πρὸς τὸ 
φῶς ἠπείγοντο Χριστέ, ἀγαλ-
λομένῳ ποδί, Πάσχα κροτοῦντες 
αἰώνιον.  

Στίχ. Δόξα τῇ ἁγίᾳ ἀναστάσει 

σου Κύριε. 

Προσέλθωμεν λαμπαδηφόροι, 
τῷ προϊόντι Χριστῷ ἐκ τοῦ μνήμα-

τος, ὡς νυμφίῳ, καὶ συνεορτάσω-
μεν ταῖς φιλεόρτοις τάξεσι, Πάσχα 
Θεοῦ τὸ σωτήριον.  

Κανών α', ᾨδὴ ε',  

τοῦ Μεγαλομάρτυρος 

Ἦχος α'.  Ὀρθρίσωμεν ὄρθρου βαθέος 

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Ἑόρτιον κρότει σκιρτῶσα ἡ 
Ἐκκλησία, τὴν σεπτὴν Ἀνάστασιν 
τοῦ Σωτῆρος, καὶ τὴν νῦν μετάθε-
σιν τοῦ Ἀθλοφόρου ψάλλουσα· δύο 
τὰ καλὰ γὰρ συνέδραμον. 

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Δοξάζει σου τέρας τὸ ξένον 
θαυματοβρύτα, ὁ καλὸς Γλυκέριος, 
τὸν βοῦν οὗ περ θαυμαστῶς ἐζώω-

σας· αὐτὸν δὲ τῷ Κυρίῳ σου, 
ζῶσαν θυσίαν προσήνεγκας. 

Δόξα Πατρὶ καὶ Υἱῷ καὶ Ἁγίω 
Πνεύματι. 

Αἰνέσεως ὅπως τὴν δόξαν τὴν 
σὴν ὑμνήσω, πλήρωσον τὸ στόμα 
μου χαριτώσας, καὶ τὸν νοῦν Γεώρ-
γιε· καὶ γὰρ ἀγαλλιάσεται, ὅταν 
σοι ψάλλῃ τὸ πνεῦμά μου. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Θεοτοκίον 

Ὑπέραγνε, πῶς ὑπὲρ λόγον γα-
λακτοτρόφος, καὶ Παρθένος πέφυ-
κας; ἀπορῶ σου, τὸ φρικτὸν μυ-
στήριον! Τιμῶν λοιπὸν τὸν τόκον 
σου, σὲ προσκυνῶ Παναγία μου. 

Καταβασία  

Ὀρθρίσωμεν ὄρθρου βαθέος, καὶ 
ἀντὶ μύρου τὸν ὕμνον προσοίσομεν 

τῷ Δεσπότῃ, καὶ Χριστὸν ὀψόμεθα, 
δικαιοσύνης ἥλιον, πᾶσι ζωὴν 
ἀνατέλλοντα.  

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος.γ' 

Ἀναστὰς ὁ Ἰησοῦς ἀπὸ τοῦ 
τάφου καθὼς προεῖπεν, ἔδωκεν 
ἡμῖν τὴν αἰώνιον ζωὴν καὶ μέγα 
ἔλεος.  

Εἶτα, Συναπτὴ μικρὰ  

μεθ' ἣν  

Ἐκφώνησις  

Ὅτι ἡγίασται καὶ δεδόξασται τὸ 
πάντιμον καὶ μεγαλοπρεπές ὄνομά 
σου, τοῦ Πατρὸς καί τοῦ Υἱοῦ καί 

τοῦ Ἁγίου Πνεύματος, νῦν καὶ ἀεὶ 
καὶ εἰς τοὺς αἰῶνας τῶν αἰώνων.  

ᾨδὴ ς'  Ἦχος ά. Ὁ εἱρμὸς  

Κατῆλθες ἐν τοῖς κατωτάτοις 
τῆς γῆς, καὶ συνέτριψας μοχλοὺς 
αἰωνίους, κατόχους πεπεδημένων 

Χριστέ, καὶ τριήμερος ὡς ἐκ 
κήτους Ἰωνᾶς, ἐξανέστης τοῦ 
τάφου. (Δὶς)  

Στίχ. Δόξα τῇ ἁγίᾳ ἀναστάσει 

σου Κύριε. 

Φυλάξας τὰ σήμαντρα σῷα 
Χριστέ, ἐξηγέρθης τοῦ τάφου, ὁ 
τὰς κλεῖς τῆς Παρθένου μὴ λυ-
μηνάμενος ἐν τῷ τόκῳ σου, καὶ 
ἀνέῳξας ἡμῖν, Παραδείσου τὰς 
πύλας.  

Στίχ. Δόξα τῇ ἁγίᾳ ἀναστάσει 

σου Κύριε. 

Σῶτέρ μου τὸ ζῶν τε καὶ ἄθυ-
τον, ἱερεῖον, ὡς Θεός, σεαυτὸν 
ἑκουσίως, προσαγαγὼν τῷ Πατρί, 
συνανέστησας, παγγενῆ τὸν Ἀδάμ, 
ἀναστὰς ἐκ τοῦ τάφου.  

Κανών α', ᾨδὴ ς', τοῦ Μεγαλομάρτυρος 

Ἦχος α' 

Κατῆλθες ἐν τοῖς κατωτάτοις 

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Ἰδοὺ σοι καὶ μία τερπνὴ χελιδών, 
θεοσύλλεκτε λαέ, τὴν τοῦ ἔαρος 
χάριν, ἀναπληροῖ θαυμαστῶς, ὁ 
Γεώργιος, καὶ συγχάρητε λοιπόν, 
τῇ χαρᾷ τούτου πάντες. 

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Δριμείας βασάνους δεινῶν 
ἐνεγκών, ὡς τρυφὰς ταύτας ἡγοῦ, 
ὑπομένων Κυρίῳ, καὶ ψάλλων 
Ἔνδοξε· ἡ φωνὴ δέ σου, τῆς βρο-

ντῆς ἐν τῷ τροχῷ, τῶν εὐχῶν ἐξη-
χεῖτο. 

Δόξα Πατρὶ καὶ Υἱῷ καὶ Ἁγίω 
Πνεύματι. 

Εὐφραίνου καὶ σκίρτα χορὸς 
Ἀθλητῶν, πανηγύρεως τῆς νῦν, 
εὑρηκότες ἐξάρχοντα τὸν Γεώρ-
γιον, καὶ ἀγάλλεσθε, σὺν αὐτῷ 
Δαυϊτικῶς· ἡμέρα γὰρ Κυρίου. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Θεοτοκίον 

Καὶ τίκτεις, καὶ πάλιν ἁγνεύεις 
ὡς πρίν, φοβερὸς ὁ τοκετός, μη-
τρανύμφευτε Κόρη, καὶ ἀνεκλάλη-
τος, τὸν ὑπέρχρονον, βρεφωθέντα 
καθ' ἡμᾶς, ὑπὲρ ἔννοιαν τίκτεις. 

Καταβασία  

Κατῆλθες ἐν τοῖς κατωτάτοις 
τῆς γῆς, καὶ συνέτριψας μοχλοὺς 
αἰωνίους, κατόχους πεπεδημένων 
Χριστέ, καὶ τριήμερος ὡς ἐκ 

κήτους Ἰωνᾶς, ἐξανέστης τοῦ 
τάφου.  

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος.γ' 

Ἀναστὰς ὁ Ἰησοῦς ἀπὸ τοῦ 
τάφου καθὼς προεῖπεν, ἔδωκεν 
ἡμῖν τὴν αἰώνιον ζωὴν καὶ μέγα 
ἔλεος.  

Εἶτα, Συναπτὴ μικρὰ  μεθ' ἣν Ἐκφώνησις  

Σὺ γὰρ εἶ ὁ Βασιλεύς τῆς 
εἰρήνης καὶ Σωτήρ τῶν ψυχῶν 
ἡμῶν, καὶ σοὶ τὴν δόξαν ἀνα-
πέμπομεν, τῷ Πατρὶ καὶ τῷ Υἱῷ 
καὶ τῷ Ἁγίῳ Πνεύματι, νῦν καὶ ἀεὶ 
καὶ εἰς τοὺς αἰῶνας τῶν αἰώνων.  

Κοντάκιον 

Ἦχος δ'. Ὁ ὑψωθεὶς ἐν τῷ Σταυρῷ 

Γεωργηθεὶς ὑπὸ Θεοῦ ἀνε-
δείχθης, τῆς εὐσεβείας γεωργὸς τι-
μιώτατος, τῶν ἀρετῶν τὰ 
δράγματα συλλέξας σεαυτῷ· 
σπείρας γὰρ ἐν δάκρυσιν, 
εὐφροσύνῃ θερίζεις· ἀθλήσας δὲ δι' 
αἵματος, τὸν Χριστὸν ἐκομίσω, καὶ 

ταῖς πρεσβείαις Ἅγιε ταῖς σαῖς, 
πᾶσι παρέχεις πταισμάτων συγ-
χώρησιν. 

Ὁ Οἶκος 

Τὸν ὑπὲρ κόσμου τῆς ζωῆς τὴν 
ψυχὴν αὐτοῦ θέντα, Χριστὸν τὸν 
Βασιλέα, ποθῶν ὁ στρατιώτης, ὁ 
μέγας Γεώργιος, σπεύδει θανεῖν 
ὑπὲρ αὐτοῦ· ζῆλον γὰρ θεῖον ἐν 
καρδίᾳ ἐσχηκώς, αὐτὸς ἑαυτὸν 
προσήγαγε. Τοῦτον οὖν καὶ ἡμεῖς 
ἀνυμνήσωμεν πίστει, ὡς θερμὸν 

προστάτην ἡμῶν, ὡς ἔνδοξον ὄντα 
Χριστοῦ δοῦλον, μιμούμενον 
σαφῶς τὸν ἴδιον Δεσπότην, καὶ 
αἰτοῦντα αὐτόν, πᾶσι παρέχειν 
πταισμάτων συγχώρησιν. 

Συναξάριον τῆς ἡμέρας. 

Τῇ ΣΤ΄ τοῦ αὐτοῦ Μηνός, 
Μνήμη τοῦ Ὁσίου Σεραφείμ, τοῦ 

ἐν τῷ ὄρει τοῦ Δομποῦ τῆς Βοιω-
τίας, ἀσκήσαντος. 

Φλογοφόροις σύνεστι Σεραφεὶμ 
χῶρον. 

Ἤλατ' ἄημα ἔνθεν Σεραφεὶμ 
οὐρανίων ἐς πόλον. 

Τῇ αὐτῇ ἡμέρᾳ, Μνήμη τοῦ 
Ἁγίου καὶ Δικαίου καὶ πολυάθλου 
Προφήτου Ἰώβ. 

Εἰ καὶ θανών, ἄληστος ἀνδρείας 
πέτρα, 

Καὶ πῶς Ἰὼβ κρύψω σε τῇ λήθης 
πέτρα; 

Τῇ αὐτῇ ἡμέρᾳ, Μνήμη τῶν 
Ὁσίων · Μάμαντος, Παχωμίου καὶ 
Ἱλαρίωνος. 

Ἱλαρίωνι καὶ Παχωμίῳ Μάμας, 

Συνεξεδήμει τὴν καλὴν ἐκδη-
μίαν. 

Τῇ αὐτῇ ἡμέρᾳ, ὁ Ἅγιος Μάρ-
τυς Δημητρίων, τοξευόμενος τε-

λειοῦται. 

Βέλη τὰ τιτρώσκοντα σάρκα 

καιρίως, 

Δημητρίων ἡγεῖτο βέλη νηπίων. 

Τῇ αὐτῇ ἡμέρᾳ, οἱ Ἅγιοι Μάρ-
τυρες· Δάναξ, Μέσιρος καὶ Θερί-
νος, ξίφει τελειοῦνται. 

Ἀμφοῖν Ἀθλητῶν ἐκκεκομμέμων 
κάρας, 

Κεῖται Μέσιρος ἐν μέσῳ κάρας 
δίχα. 

Τῇ αὐτῇ ἡμέρᾳ, ὁ Ἅγιος Μάρ-
τυς Δονάτος, τοξευόμενος, τε-
λειοῦται. 

Ἄλλος ξένος τις ἥλιός μοι Δονά-
τος, 

Σαρκὸς προΐσχων ἀκτῖνας δίκην 
βέλη. 

Τῇ αὐτῇ ἡμέρᾳ, ὁ Ἅγιος Μάρ-
τυς Βάρβαρος, ξίφει τελειοῦται. 

Τὴν κλῆσιν ἡμῖν Βάρβαρος σὺ 
γεννάδα, 

ὁ δ’ αὖ τεμών σε, βάρβαρος τὴν 
καρδίαν. 

Τῇ αὐτῇ ἡμέρᾳ, μνήμη τοῦ 
Ἁγίου Ἐπισκόπου Ἐαντβέρτου, 
τοῦ Σκώτου. 

Τῇ αὐτῇ ἡμέρᾳ, μνήμη τῆς 
Ὁσίας Βενεδίκτης, τῆς Ῥωμαίας. 

Τῇ αὐτῇ ἡμέρᾳ, μνήμη τῶν 
Ἁγίων Μαρτύρων Ἡλιοδώρου καὶ 

Βενοῦστου, καὶ τῶν σὺν αὐτῶν 
ἑβδομήκοντα πέντε Μαρτύρων, 
τῶν ἐν τῇ Ἀφρικῇ. 

Τῇ αὐτῇ ἡμέρᾳ, Μνήμη τῆς 
Ὁσίας Σοφίας, τῆς ἐν τῇ Μονῇ τῆς 
Παναγίας τῆς Κλεισούρας θεο-
φιλῶς ἄρτι ἀσκησάσης. 

Χάριτι σοφισθεῖσα, Σοφία θείᾳ, 

Σοφῶς ἤσκησας ἄρτι, ἐν τῇ Κλει-
σούρᾳ. 

Τῇ αὐτῇ ἡμέρᾳ, μνήμη τοῦ 
Ὁσίου Ἰὼβ τοῦ Ποτσάεφ τοῦ Ῥώσ-
σου, τοῦ θαυματουργοῦ. 

Ἐκ τῆς 23-04 

τὸ ὑπόμνημα τοῦ Ἁγίου Γεωργίου. 

Τῇ αὐτῇ ἡμέρᾳ, μνήμη τοῦ 
Ἁγίου καὶ ἐνδόξου Μεγαλομάρτυ-
ρος Γεωργίου τοῦ Τροπαιοφόρου. 

Στίχοι. 

Ἐχθροὺς ὁ τέμνων Γεώργιος ἐν 
μάχαις, 

Ἑκὼν παρ’ ἐχθρῶν τέμνεται διὰ 
ξίφους. 

Ἦρε Γεωργίου τρίτῃ εἰκάδι 
αὐχένα χαλκός.  

Ταῖς τῶν Ἁγίων σου πρε-
σβείαις, ὁ Θεός, ἐλέησον ἡμᾶς. 
Ἀμήν. 

Ἀνάστασιν Χριστοῦ θεασάμε-
νοι, προσκυνήσωμεν Ἅγιον, 
Κύριον, Ἰησοῦν τὸν μόνον ἀναμάρ-
τητον. Τὸν Σταυρόν σου, Χριστέ, 
προσκυνοῦμεν, καὶ τὴν ἁγίαν σου 
Ἀνάστασιν ὑμνοῦμεν καὶ δοξάζο-
μεν. Σὺ γὰρ εἶ Θεὸς ἡμῶν, ἐκτός 
σου ἄλλον οὐκ οἴδαμεν, τὸ ὄνομά 
σου ὀνομάζομεν. Δεῦτε πάντες οἱ 

πιστοί, προσκυνήσωμεν τὴν τοῦ 
Χριστοῦ ἁγίαν Ἀνάστασιν· ἰδοὺ 
γὰρ ἦλθε διὰ τοῦ Σταυροῦ, χαρὰ 
ἐν ὅλῳ τῷ κόσμῳ. Διὰ παντὸς 
εὐλογοῦντες τὸν Κύριον, ὑμνοῦμεν 
τὴν Ἀνάστασιν αὐτοῦ· Σταυρὸν 
γὰρ ὑπομείνας δι' ἡμᾶς, θανάτῳ 
θάνατον ὤλεσεν. γ'  

Ἀναστὰς ὁ Ἰησοῦς ἀπὸ τοῦ 
τάφου καθὼς προεῖπεν, ἔδωκεν 
ἡμῖν τὴν αἰώνιον ζωὴν καὶ μέγα 
ἔλεος. γ'.  

ᾨδὴ ζ' 

 Ὁ εἱρμὸς  

Ὁ Παῖδας ἐκ καμίνου ῥυσάμε-
νος, γενόμενος ἄνθρωπος, πάσχει 
ὡς θνητός, καὶ διὰ Πάθους τὸ θνη-
τόν, ἀφθαρσίας ἐνδύει εὐπρέπειαν, 
ὁ μόνος εὐλογητὸς τῶν Πατέρων, 
Θεὸς καὶ ὑπερένδοξος.  

Στίχ. Δόξα τῇ ἁγίᾳ Ἀναστάσει 

σου, Κύριε.  

Γυναῖκες μετὰ μύρων θεόφρο-
νες, ὀπίσω σου ἔδραμον, ὃν δὲ ὡς 
θνητόν, μετὰ δακρύων ἐζήτουν, 
προσεκύνησαν χαίρουσαι ζῶντα 
Θεόν, καὶ Πάσχα τὸ μυστικὸν σοῖς 
Χριστὲ Μαθηταῖς εὐηγγελίσαντο.  

Στίχ. Δόξα τῇ ἁγίᾳ ἀναστάσει 

σου Κύριε. 

Θανάτου ἑορτάζομεν νέκρωσιν, 
ᾍδου τὴν καθαίρεσιν, ἄλλης 

βιοτῆς, τῆς αἰωνίου ἀπαρχήν, καὶ 
σκιρτῶντες ὑμνοῦμεν τὸν αἴτιον, 
τὸν μόνον εὐλογητὸν τῶν Πατέρων, 
Θεὸν καὶ ὑπερένδοξον.  

Στίχ. Δόξα τῇ ἁγίᾳ ἀναστάσει 

σου Κύριε. 

Ὡς ὄντως ἱερὰ καὶ πανέορτος, 
αὕτη ἡ σωτήριος, νὺξ καὶ φωταυ-

γής, τῆς λαμπροφόρου ἡμέρας, τῆς 
Ἐγέρσεως οὖσα προάγγελος, ἐν ᾗ 
τὸ ἄχρονον φῶς, ἐκ τάφου σωμα-
τικῶς πᾶσιν ἐπέλαμψεν.  

Κανών α', 

 ᾨδὴ ζ', τοῦ Μεγαλομάρτυρος 

Ἦχος α'. Ὁ παῖδας ἐκ καμίνου ῥυσάμενος 

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Ποθῶ σου ἐξυμνεῖν τὰ θαυ-
μάσια, καὶ πάλιν συστέλλομαι· 
ὅταν γὰρ αὐτὰ ἐξαριθμῆσαι βου-
ληθῶ, ὑπὲρ ἄμμον εὑρίσκονται 

πληθυνόμενα, καὶ δέξαι μου τὸ 
λοιπὸν Ἀθλητά, τὸ βραχὺ τοῦτο 
ἐφύμνιον. 

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Οὐκ ἔστιν οὐδὲ γῆ οὐδὲ 
θάλασσα, οὐ πόλις οὐκ ἔρημος, 
ἔνθα ἀληθῶς, τῶν σῶν θαυμάτων 
οἱ κρουνοί, πελαγίζοντες Μάρτυς 
οὐχ ὑπερβλύζουσι· τὸ σὸν γὰρ θαυ-
μαστόν, ἐν πάσῃ τῇ γῇ ᾄδεται 
ὄνομα. 

Δόξα Πατρὶ καὶ Υἱῷ καὶ Ἁγίω 
Πνεύματι. 

Θαμβεῖταί σου στρατάρχα τὴν 
ἄθλησιν, Ἀγγέλων τὸ στράτευμα, 
σὲ δ' ὁ τῶν Ἀγγέλων Βασιλεὺς κα-

ταπλαγείς, ἐπεθύμησε Μάρτυς τοῦ 
κάλλους σου· διὸ περ καὶ σὺν αὐτῷ 
βασιλεύειν ἀεὶ σε κατηξίωσε. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Θεοτοκίον 

Ὁλόφωτε σκηνὴ θεοδόμητε, λυ-
χνία κατάχρυσε, στάμνε κιβωτέ, 

θεοκατοίκητε ναέ, ξενοβλάστητε 
ῥάβδε, Μητράναδρε, τοὺς σοὺς 
ἱκέτας ἡμᾶς, πολυώνυμε Κόρη 
διαφύλαττε. 

Καταβασία  

Ὁ Παῖδας ἐκ καμίνου ῥυσάμε-
νος, γενόμενος ἄνθρωπος, πάσχει 
ὡς θνητός, καὶ διὰ Πάθους τὸ θνη-
τόν, ἀφθαρσίας ἐνδύει εὐπρέπειαν, 
ὁ μόνος εὐλογητὸς τῶν Πατέρων, 
Θεὸς καὶ ὑπερένδοξος.  

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος.γ' 

Ἀναστὰς ὁ Ἰησοῦς ἀπὸ τοῦ 
τάφου καθὼς προεῖπεν, ἔδωκεν 

ἡμῖν τὴν αἰώνιον ζωὴν καὶ μέγα 
ἔλεος.  

Εἶτα, Συναπτὴ μικρὰ  

μεθ' ἣν Ἐκφώνησις  

Εἴη τὸ κράτος τῆς βασιλείας σου 
εὐλογημένον καὶ δεδοξασμένον, 
τοῦ Πατρός, καὶ τοῦ Υἱοῦ, καὶ τοῦ 

ἁγίου Πνεύματος, νῦν, καὶ ἀεί, καὶ 
εἰς τοὺς αἰῶνας τῶν αἰώνων.  

ᾨδὴ η' Ἦχος ά. 

 Ὁ εἱρμὸς  

Αὕτη ἡ κλητὴ καὶ ἁγία ἡμέρα, ἡ 
μία τῶν Σαββάτων, ἡ βασιλὶς καὶ 

κυρία, ἑορτῶν ἑορτή, καὶ πανήγυ-
ρις ἐστὶ πανηγύρεων, ἐν ᾗ εὐλο-
γοῦμεν, Χριστὸν εἰς τοὺς αἰῶνας.  

Στίχ. Δόξα τῇ ἁγίᾳ Ἀναστάσει 

σου, Κύριε.  

Δεῦτε τοῦ καινοῦ τῆς ἀμπέλου 
γεννήματος τῆς θείας εὐφροσύνης, 
ἐν τῇ εὐσήμῳ ἡμέρᾳ τῆς ἐγέρσεως, 
βασιλείας τε Χριστοῦ κοινωνήσω-
μεν, ὑμνοῦντες αὐτόν, ὡς Θεόν εἰς 
τοὺς αἰῶνας.  

Στίχ. Δόξα τῇ ἁγίᾳ ἀναστάσει 

σου Κύριε. 

Ἆρον κύκλῳ τοὺς ὀφθαλμούς 
σου Σιὼν καὶ ἴδε· ἰδοὺ γὰρ ἥκασί 
σοι, θεοφεγγεῖς ὡς φωστῆρες, ἐκ 
δυσμῶν καὶ βορρᾶ, καὶ θαλάσσης, 
καὶ ἑῴας τᾶ τέκνα σου ἐν σοὶ εὐλο-

γοῦντα, Χριστὸν εἰς τοὺς αἰῶνας.  

Στίχ. Δόξα τῇ ἁγίᾳ ἀναστάσει 

σου Κύριε. 

Πάτερ παντοκράτορ, καὶ Λόγε, 
καὶ Πνεῦμα, τρισὶν ἑνιζομένη, ἐν 

ὑποστάσεσι φύσις, ὑπερούσιε καὶ 
ὑπέρθεε εἰς σὲ βεβαπτίσμεθα, καὶ 
σὲ εὐλογοῦμεν, εἰς πάντας τοὺς 
αἰῶνας.  

Κανών α', ᾨδὴ η', τοῦ Μεγαλομάρτυρος 

Ἦχος α' 

Αὕτη ἡ κλητὴ  

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Ὕμνους ὡς εὐώδη, συλλέξαντες 
ἄνθη, ἄλλου Παραδείσου, τοῦ θεο-
πνεύστου Ψαλτῆρος, δεῦτε στέφος 
λαμπρόν, ᾀσματόπλοκον, τῷ Μάρ-

τυρι πλέξωμεν· ἠρίστευσε γάρ, κα-
θελὼν Σατὰν τὸ κράτος. 

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Δεῦρο Μελουργέ, προ-
φητόπρωτε φράσον, ὁ δίκαιος 
ἐκεῖνος, ὁ ἐξανθήσας ὡς φοίνιξ, τὶς 
καὶ ποῖος ἐστίν; ὁ μεγάλαυχος 

ὑπάρχει Γεώργιος, γλυκύκαρπον 
ὄντως, φυτόν καρδιοτρόφον. 

Δόξα Πατρὶ καὶ Υἱῷ καὶ Ἁγίω 
Πνεύματι. 

Ἔρχου ἐπιφάνηθι, τάχυνον 
φθάσον, ἡμᾶς τὴν νοσσιάν σου, ὡς 
ἀετὸς χρυσοπτέρυξ, περιθάλπων 
ἀεὶ καθυπόδεξαι, διεὶς τὰς 
πτέρυγάς σου· σκιὰν ὑπὸ σὴν γάρ, 
καλόν ἀναπεπαῦθαι. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Θεοτοκίον 

Ἴδε ἣν προέφης, Προφῆτα Παρ-
θένον, συνέλαβεν ἀσπόρως, ἡ Βα-

σιλὶς καὶ Κυρία, καὶ ὡς Μήτηρ 
γεννᾷ, τὸν Παντάνακτα, πανάφθο-
ρος μείνασα, Μυστήριον ξένον, ὁ 
τοκετός σου Κόρη! 

Καταβασία  

Στίχ. Αἰνοῦμεν, εὐλογοῦμεν, καί 

προσκυνοῦμεν τὸν Κύριον. 

Αὕτη ἡ κλητὴ καὶ ἁγία ἡμέρα, ἡ 
μία τῶν Σαββάτων, ἡ βασιλὶς καὶ 
κυρία, ἑορτῶν ἑορτή, καὶ πανήγυ-
ρις ἐστὶ πανηγύρεων, ἐν ᾗ εὐλο-

γοῦμεν, Χριστὸν εἰς τοὺς αἰῶνας.  

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος.γ' 

Ἀναστὰς ὁ Ἰησοῦς ἀπὸ τοῦ 
τάφου καθὼς προεῖπεν, ἔδωκεν 
ἡμῖν τὴν αἰώνιον ζωὴν καὶ μέγα 

ἔλεος.  
Εἶτα, Συναπτὴ μικρὰ  

μεθ' ἣν Ἐκφώνησις  

Ὅτι ηὐλόγηταί σου τὸ ὄνομα, 
καὶ δεδόξασταί σου ἡ Βασιλεία 

τοῦ Πατρὸς καί τοῦ Υἱοῦ καί τοῦ 
Ἁγίου Πνεύματος, νῦν καὶ ἀεὶ καὶ 
εἰς τοὺς αἰῶνας τῶν αἰώνων.  

Ὁ Χορὸς:Ἀμήν. 

Ἱερεὺς: Τὴν Θεοτόκον καὶ Μη-

τέρα τοῦ Φωτὸς, ἐν ὕμνοις 

τιμῶντες μεγαλύνωμεν. 
ᾨδὴ θ' τοῦ Πάσχα. Ἦχος ά. 

Μεγάλυνον, ψυχή μου, τὸν ἐθε-
λουσίως παθόντα καὶ ταφέντα καὶ 
ἐξαναστάντα τριήμερον ἐκ τάφου.  

Φωτίζου, φωτίζου ἡ νέα Ἱερου-
σαλήμ· ἡ γὰρ δόξα Κυρίου ἐπὶ σὲ 
ἀνέτειλε. Χόρευε νῦν, καὶ ἀγάλλου 
Σιών· σὺ δὲ ἁγνή, τέρπου, Θε-
οτόκε, ἐν τῇ ἐγέρσει τοῦ τόκου 
σου.  

Μεγάλυνον, ψυχή μου, τὸν ἐξα-
ναστάντα τριήμερον ἐκ τάφου Χρι-
στὸν τὸν ζωοδότην.  

Φωτίζου, φωτίζου ἡ νέα Ἱερου-
σαλήμ· ἡ γὰρ δόξα Κυρίου ἐπὶ σὲ 
ἀνέτειλε. Χόρευε νῦν, καὶ ἀγάλλου 
Σιών· σὺ δὲ ἁγνή, τέρπου, Θε-
οτόκε, ἐν τῇ ἐγέρσει τοῦ τόκου 

σου.  

Χριστὸς τὸ καινὸν πάσχα, τὸ 
ζωόθυτον θῦμα, ἀμνὸς Θεοῦ ὁ 
αἴρων τὴν ἁμαρτίαν κόσμου. 

῍Ω θείας! ὢ φίλης! ὢ γλυ-
κυτάτης σου φωνῆς! μεθ' ἡμῶν 
ἀψευδῶς γάρ, ἐπηγγείλω, ἔσεσθαι, 
μέχρι τερμάτων αἰῶνος Χριστέ· ἣν 

οἱ πιστοί, ἄγκυραν ἐλπίδος, 
κατέχοντες ἀγαλλόμεθα.  

Σήμερον πᾶσα κτίσις ἀγάλλεται 
καὶ χαίρει, ὅτι Χριστὸς ἀνέστη, καὶ 

ἅδης ἐσκυλεύθη. 

῍Ω Πάσχα τὸ μέγα, καὶ ἱερώτα-
τον Χριστέ· ὤ σοφία καὶ Λόγε, τοῦ 
Θεοῦ καὶ δύναμις· δίδου ἡμῖν 

ἐκτυπώτερον, σοῦ μετασχεῖν, ἐν τῇ 
ἀνεσπέρῳ, ἡμέρᾳ τῆς βασιλείας 
σου.  

Κανών α', ᾨδὴ θ', τοῦ Μεγαλομάρτυρος 

Ἦχος α' 

Φωτίζου, φωτίζου 

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Γλυκύτατον δρόσον, ὄρη 
σταλάξατε, καὶ σύ, κατ' ἐξαίρετον 
σκίρτα, τὸ ὄρος τὸ Ἅγιον, χόρευε 
νῦν, καὶ ἀγάλλου φαιδρῶς· εὗρες 
καὶ γάρ, κράτιστον τὸν μέγαν, 
Γεώργιον ὀροφύλακα. 

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Αἰνοῦσι αἱ σύμπασαι, νῦν πα-
τριαὶ τῶν ἐθνῶν, εὐλογοῦσιν 
ὑμνοῦσι, καὶ συμφώνως κράζουσι· 
Χαῖρε Σωτήρ, τῶν πιστῶν ἡ χαρά, 
χαίροις καὶ σύ, εὖχος, Ἀθλοφόρων, 
Γεώργιε ὑπερθαύμαστε. 

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Ῥαβδίσματα, ξέσεις, καὶ τῶν 
βουνεύρων τοὺς δαρμούς, τὰς κρη-

πῖδας, τὸν λάκκον τῆς ἀσβέστου 
σέβομαι, τἆλλά τε ὅσα ὑπέστης 
ἀθλῶν, Μάρτυς Χριστοῦ, πάντα 
μακαρίζω, καὶ τὸν τροχὸν κατα-
σπάζομαι. 

Δόξα Πατρὶ καὶ Υἱῷ καὶ Ἁγίω 
Πνεύματι. 

Δημήτριε Μάρτυς, σὺν Γεωρ-
γίῳ τῷ κλεινῷ· ἀγαθοὶ γὰρ οἱ δύο, 
μηδαμῶς ἐλλίπητε, τόνδε τὸν 

χῶρον φρουροῦντες ἀεί, καὶ πειρα-
σμῶν, ὅλας μυριάδας, μετακι-
νοῦντες ἀμφότεροι. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Θεοτοκίον 

Ἡ δόξα τὸ κάλλος, ἡ ὡραιότης 
τῶν πιστῶν, ἡ τρυφὴ τῶν Ἀγγέλων, 
κόσμου τὸ διάσωσμα, πάναγνε 
Μήτηρ Χριστοῦ τοῦ Θεοῦ, τοὺς εἰς 
τὴν σήν, σκέπην προσδραμόντας, 
συντήρησον Παναγία μου. 

Καταβασία Ἦχος ά. 

Ὁ ἄγγελος ἐβόα τῇ κεχαριτω-
μένῃ· Ἁγνὴ Παρθένε, χαῖρε, καὶ 
πάλιν ἐρῶ· Χαῖρε· ὁ σὸς υἱὸς ἀνέ-
στη τριήμερος ἐκ τάφου.  

Φωτίζου, φωτίζου ἡ νέα Ἱερου-
σαλήμ· ἡ γὰρ δόξα Κυρίου ἐπὶ σὲ 
ἀνέτειλε. Χόρευε νῦν, καὶ ἀγάλλου 
Σιών· σὺ δὲ ἁγνή, τέρπου, Θε-
οτόκε, ἐν τῇ ἐγέρσει τοῦ τόκου 

σου.  

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος.γ' 

Ἀναστὰς ὁ Ἰησοῦς ἀπὸ τοῦ 
τάφου καθὼς προεῖπεν, ἔδωκεν 

ἡμῖν τὴν αἰώνιον ζωὴν καὶ μέγα 
ἔλεος.  

Εἶτα, Συναπτὴ μικρὰ  

μεθ' ἣν Ἐκφώνησις  

Ὅτι σὲ αἰνοῦσι πᾶσαι αἱ 
Δυνάμεις τῶν οὐρανῶν, καὶ σοὶ τὴν 
δόξαν ἀναπέμπουσι, τῷ Πατρὶ καὶ 
τῷ Υἱῷ καὶ τῷ Ἁγίῳ Πνεύματι, νῦν 

καὶ ἀεὶ καὶ εἰς τοὺς αἰῶνας τῶν 
αἰώνων.  

Ἐξαποστειλάριον τοῦ Πάσχα  

Ἦχος β'  

Σαρκὶ ὑπνώσας ὡς θνητός, ὁ 
Βασιλεὺς καὶ Κύριος, τριήμερος 
ἐξανέστης, Ἀδὰμ ἐγείρας ἐκ 
φθορᾶς, καὶ καταργήσας θάνατον, 

Πάσχα τῆς ἀφθαρσίας, τοῦ κόσμου 
σωτήριον. 

Ἐξαποστειλάριον 

Ἦχος β'. Τοῖς Μαθηταῖς συνέλθωμεν 

Ἔαρ ἡμῖν ἐξέλαμψεν, ἡ λαμπρὰ 
τοῦ Δεσπότου, καὶ θεία ἐξανάστα-
σις, πρὸς οὐράνιον Πάσχα, ἐκ γῆς 

ἡμᾶς παραπέμπον, ταύτῃ δὲ συνε-
κλάμπει, τοῦ πανενδόξου Μάρτυ-
ρος, Γεωργίου ἡ μνήμη, ἡ φωταυ-
γής, ἣν φαιδρῶς τελέσωμεν, ἵνα 
θείας, ἀξιωθῶμεν χάριτος, πρὸς 
Χριστοῦ τοῦ Σωτῆρος. 

Ἐξαποστειλάριον τοῦ Πάσχα  

Ἦχος β'  

Σαρκὶ ὑπνώσας ὡς θνητός, ὁ 
Βασιλεὺς καὶ Κύριος, τριήμερος 
ἐξανέστης, Ἀδὰμ ἐγείρας ἐκ 
φθορᾶς, καὶ καταργήσας θάνατον, 
Πάσχα τῆς ἀφθαρσίας, τοῦ κόσμου 
σωτήριον. 

ΑΙΝΟΙ.  Ἦχος β΄. 

Πᾶσα πνοὴ αἰνεσάτω τὸν Κύ-
ριον. Αἰνεῖτε τὸν Κύριον ἐκ τῶν 
οὐρανῶν· αἰνεῖτε αὐτὸν ἐν τοῖς 
ὑψίστοις. Σοὶ πρέπει ὕμνος τῷ 
Θεῷ. 

Αἰνεῖτε αὐτόν, πάντες οἱ Ἄγγε-
λοι αὐτοῦ· αἰνεῖτε αὐτόν, πᾶσαι αἱ 
δυνάμεις αὐτοῦ. Σοὶ πρέπει ὕμνος 
τῷ Θεῷ. 

Στιχηρὰ Ἀναστάσιμα δ΄. 

Στίχ. Τοῦ ποιῆσαι ἐν αὐτοῖς 

κρῖμα ἔγγραπτον· δόξα αὕτη ἔσται 
πᾶσι τοῖς ὁσίοις αὐτοῦ. 

Πᾶσα πνοή, καὶ πᾶσα κτίσις, σὲ 
δοξάζει Κύριε, ὅτι διὰ τοῦ Σταυ-
ροῦ τὸν θάνατον κατήργησας, ἵνα 
δείξῃς τοῖς λαοῖς, τὴν ἐκ νεκρῶν 

σου Ἀνάστασιν, ὡς μόνος 
φιλάνθρωπος. 

Στίχ. Αἰνεῖτε τὸν Θεὸν ἐν τοῖς 

Ἁγίοις αὐτοῦ, αἰνεῖτε αὐτὸν ἐν 
στερεώματι τῆς δυνάμεως αὐτοῦ. 

Εἰπάτωσαν Ἰουδαῖοι, πῶς οἱ 
στρατιῶται ἀπώλεσαν τηροῦντες 
τὸν Βασιλέα; διατὶ γὰρ ὁ λίθος οὐκ 
ἐφύλαξε τὴν πέτραν τῆς ζωῆς; ἢ 
τὸν ταφέντα δότωσαν, ἢ 
ἀναστάντα προσκυνείτωσαν, λέγο-
ντες σὺν ἡμῖν· Δόξα τῷ πλήθει τῶν 
οἰκτιρμῶν σου. Σωτὴρ ἡμῶν δόξα 
σοι. 

Στίχ. Αἰνεῖτε αὐτὸν ἐπὶ ταῖς δυ-

ναστείαις αὐτοῦ, αἰνεῖτε αὐτὸν 
κατὰ τὸ πλῆθος τῆς μεγαλωσύνης 
αὐτοῦ. 

Χαίρετε λαοί, καὶ ἀγαλλιᾶσθε, 
Ἄγγελος ἐκάθισεν εἰς τὸν λίθον 
τοῦ μνήματος· αὐτὸς ἡμᾶς εὐηγ-
γελίσατο εἰπών· Χριστὸς ἀνέστη ἐκ 
νεκρῶν, ὁ Σωτὴρ τοῦ κόσμου, καὶ 
ἐπλήρωσε τὰ σύμπαντα εὐωδίας. 
Χαίρετε Λαοί, καὶ ἀγαλλιᾶσθε. 

Στίχ.  Αἰνεῖτε αὐτὸν ἐν ἤχῳ σάλ-

πιγγος, αἰνεῖτε αὐτὸν ἐν ψαλτηρίῳ 
καὶ κιθάρᾳ. 

Ἄγγελος μὲν τὸ Χαῖρε, πρὸ τῆς 
σῆς συλλήψεως Κύριε, τῇ Κεχαρι-
τωμένῃ ἐκόμισεν, Ἄγγελος δὲ τὸν 

λίθον τοῦ ἐνδόξου σου μνήματος, 
ἐν τῇ σῇ Ἀναστάσει ἐκύλισεν. Ὁ 
μὲν ἀντὶ τῆς λύπης, εὐφροσύνης 
σύμβολα μηνύων, ὁ δὲ ἀντὶ 
θανάτου, Δεσπότην ζωοδότην κη-
ρύττων ἡμῖν. Διὸ βοῶμέν σοι· 
Εὐεργέτα τῶν ἁπάντων, Κύριε 
δόξα σοι. 

Στιχηρὰ τοῦ Μεγαλομάρτυρος 

Ἦχος β' 

Ὅτε, ἐκ τοῦ ξύλου σε νεκρὸν  

Στίχ. Αἰνεῖτε αὐτὸν ἐν τυμπάνῳ 

καὶ χορῷ, αἰνεῖτε αὐτὸν ἐν χορδαῖς 
καὶ ὀργάνῳ.  

Δεῦτε, τὴν πανέορτον φαιδράν, 
ἔνδοξον Ἀνάστασιν πάντες, πανη-
γυρίσαντες, πάλιν ἑορτάσωμεν, 
φαιδρὰν πανήγυριν, Γεωργίου τοῦ 
Μάρτυρος, καὶ στέψωμεν τοῦτον, 
ἐαρινοὶς ἄνθεσιν, ὄντα ἀήττητον, 
ὅπως ταῖς αὐτοῦ ἱκεσίαις, λάβωμεν 
τῶν θλίψεων ἅμα, καὶ πλημμε-
λημάτων ἀπολύτρωσιν. 

Στίχ. Αἰνεῖτε αὐτὸν ἐν κυμβά-

λοις εὐήχοις, αἰνεῖτε αὐτὸν ἐν κυμ-
βάλοις ἀλαλαγμοῦ. Πᾶσα πνοὴ 
αἰνεσάτω τὸν Κύριον.  

Ὅλον, προσενήνοχας σαυτόν, τῷ 
σοὶ δεδωκότι παμμάκαρ, ζωὴν 
ὁλόκληρον, ὥσπερ ὁλοκάρπωσιν, 
ζῶσαν καὶ ἔμψυχον, καὶ θυσίαν 
εὐπρόσδεκτον, καὶ καθαρωτάτην· 

ὅθεν ἐχρημάτισας, πρέσβυς θερ-
μότατος, ζάλης ἐξαιρούμενος 
πάντας, πίστει τοὺς ὑμνοῦντάς σε 
Μάρτυς, καὶ προσκαλουμένους σε 
Γεώργιε. 

Στίχ. Δίκαιος ὡς φοίνιξ 

ἀνθήσει, καὶ  ὡσεὶ ἡ κέδρος ἡ ἐν 
τῷ Λιβάνῳ πληθυνθήσεται. 

Σπόρον, γεωργήσας ἐμμελῶς, 
τὸν καταβληθέντα τοῦ λόγου, τῇ 
καθαρᾷ σου ψυχῇ, τοῦτον 
ἐπλεόνασας, πόνοις ἀθλήσεως, καὶ 
σοφῶς ἀποθέμενος, ἐν ἐπου-
ρανίαις, θήκαις τὴν ἀκήρατον, 
εὗρες ἀπόλαυσιν, ἧς νῦν, ἐμφο-
ρούμενος Μάκαρ, ταῖς πρὸς τὸν 
Θεόν σου πρεσβείαις, τοὺς πιστῶς 

ὑμνοῦντάς σε περίσῳζε. 

Στίχ. Τοῖς  ἁγίοις τοῖς ἐν τῇ γῇ 

αὐτοῦ ἐθαυμάστωσεν ὁ Κύριος. 

Μάρτυς, ἀθλοφόρε τοῦ Χριστοῦ, 
τοὺς ἐν διαφόροις ἀνάγκαις, σῷζε 

πρεσβείαις σου, πάσης περι-
στάσεως, ἀπολυτρούμενος, καὶ 
διώκων ψυχόλεθρον, δεινὴν ἀθυ-
μίαν, χάριν δὲ καὶ ἔλεος, ἡμῖν 

αἰτούμενος, ὅπως, ταῖς λιταῖς σου 
σωθέντες, χαίροντες γεραίρωμεν 
πάντες, τοὺς σεπτοὺς ἀγῶνάς σου 
Γεώργιε. 

Εἶτα τὰ Στιχηρὰ τοῦ Πάσχα  

μετὰ τῶν Στίχων αὐτῶν. 

Ἦχος πλ. α'  

Στίχ. Ἀναστήτω ὁ Θεός, καὶ δια-

σκορπισθήτωσαν οἱ ἐχθροὶ αὐτοῦ, 
καὶ φυγέτωσαν ἀπὸ προσώπου 
αὐτοῦ οἱ μισοῦντες αὐτόν.  

Πάσχα ἱερὸν ἡμῖν σήμερον ἀνα-
δέδεικται, Πάσχα καινόν, Ἅγιον, 
Πάσχα μυστικόν, Πάσχα παν-
σεβάσμιον, Πάσχα Χριστὸς ὁ λυ-
τρωτής, Πάσχα ἄμωμον, Πάσχα 

μέγα, Πάσχα τῶν πιστῶν, Πάσχα, 
τὸ πύλας ἡμῖν τοῦ Παραδείσου 
ἀνοῖξαν, Πάσχα, πάντας ἁγιάζον 
πιστούς.   

Στίχ. Ὡς ἐκλείπει καπνός, 

ἐκλιπέτωσαν, ὡς τήκεται κηρὸς 
ἀπὸ προσώπου πυρός.  

Δεῦτε ἀπὸ θέας Γυναῖκες 
εὐαγγελίστριαι, καὶ τῇ Σιὼν 

εἴπατε, Δέχου παρ’ ἡμῶν χαρᾶς 
εὐαγγέλια, τῆς Ἀναστάσεως Χρι-
στοῦ, τέρπου, χόρευε, καὶ ἀγάλλου 
Ἱερουσαλήμ, τὸν Βασιλέα Χριστόν, 
θεασαμένη ἐκ τοῦ μνήματος, ὡς 
νυμφίον προερχόμενον.  

Στίχ. Οὕτως ἀπολοῦνται οἱ 

ἁμαρτωλοὶ ἀπὸ προσώπου τοῦ 
Θεοῦ. καὶ οἱ δίκαιοι εὐφρανθήτω-
σαν.  

Αἱ Μυροφόροι γυναῖκες, ὄρθρου 
βαθέος, ἐπιστᾶσαι πρὸς τὸ μνῆμα 

τοῦ Ζωοδότου, εὗρον Ἄγγελον, ἐπὶ 
τὸν λίθον καθήμενον, καὶ αὐτὸς 
προσφθεγξάμενος, αὐταῖς οὕτως 
ἔλεγε. Τὶ ζητεῖτε τὸν ζῶντα μετὰ 

τῶν νεκρῶν; τὶ θρηνεῖτε τὸν 
ἄφθαρτον ὡς ἐν φθορᾷ; ἀπελ-
θοῦσαι κηρύξατε, τοῖς αὐτοῦ Μα-
θηταῖς.   

Στίχ. Αὕτη ἡ ἡμέρα, ἣν ἐποίησεν 

ὁ Κύριος, ἀγαλλιασώμεθα, καὶ 
εὐφρανθῶμεν ἐν αὐτῇ.  

Πάσχα τὸ τερπνόν, Πάσχα 
Κυρίου, Πάσχα, Πάσχα παν-
σεβάσμιον ἡμῖν ἀνέτειλε, Πάσχα, 
ἐν χαρᾷ ἀλλήλους περιπτυξώμεθα, 
ὢ Πάσχα λύτρον λύπης, καὶ γὰρ ἐκ 
τάφου σήμερον ὥσπερ ἐκ παστοῦ, 
ἐκλάμψας Χριστός, τὰ γύναια 
χαρᾶς ἔπλησε λέγων, κηρύξατε 
Ἀποστόλοις.  

Δοξαστικὸν 

Ἦχος πλ. α' 

Δόξα Πατρὶ καὶ Υἱῷ καὶ Ἁγίω 
Πνεύματι. 

Ἀνέτειλε τὸ ἔαρ, δεῦτε εὐω-
χηθῶμεν, ἐξέλαμψεν ἡ Ἀνάστασις 
Χριστοῦ, δεῦτε εὐφρανθῶμεν ἡ τοῦ 
Ἀθλοφόρου μνήμη, τοὺς πιστοὺς 
φαιδρύνουσα ἀνεδείχθη· διὸ 
φιλέορτοι, δεῦτε μυστικῶς αὐτὴν 

πανηγυρίσωμεν· οὗτος γὰρ ὡς 
καλὸς στρατιώτης, ἠνδρίσατο κατὰ 
τῶν τυράννων, καὶ τούτους 
κατῄσχυνε, μιμητὴς γενόμενος τοῦ 
πάθους τοῦ Σωτῆρος Χριστοῦ, οὐκ 
ἠλέησε τὸ σκεῦος τὸ πήλινον τὸ 
ἑαυτοῦ, ἀλλὰ γυμνὸν ἀνεχάλκευ-
σεν, ἐν βασάνοις αὐτὸ προσα-

μειβόμενος, αὐτῷ βοήσωμεν· 
Ἀθλοφόρε ἱκέτευε, εἰς τὸ σωθῆναι 
τὰς ψυχὰς ἡμῶν. 

Καὶ νῦν... 

Ἀναστάσεως ἡμέρα, καὶ λα-
μπρυνθῶμεν τῇ πανηγύρει, καὶ 
ἀλλήλους περιπτυξώμεθα, Εἴπω-

μεν ἀδελφοί, καὶ τοῖς μισοῦσιν 
ἡμᾶς, Συγχωρήσωμεν πάντα τῇ 
Ἀναστάσει, καὶ οὕτω βοήσωμεν, 

Χριστὸς ἀνέστη ἐκ νεκρῶν, 
θανάτω  θάνατον  πατήσας,  καὶ  
τοῖς ἐν τοῖς μνήμασι,  ζωὴν   χα-
ρισάμενος. (γ΄) 

Καὶ ἄρχεται ἡ Θεία Λειτουργία. 

ΙΕΡΕΥΣ: Εὐλογημένη ἡ Βασιλεία 

τοῦ  Πατρὸς καὶ τοῦ  Υἱοῦ καὶ τοῦ  
Ἁγίου Πνεύματος, νῦν καὶ ἀεὶ καὶ 
εἰς τοὺς αἰῶνας τῶν  αἰώνων. 

Ο ΧΟΡΟΣ: Ἀμήν. 

ὁ Ἱερεὺς κρατῶν τό τρίκηρον ἀνημμένον 

καὶ θυμιατὸ, θυμιᾷ πρὸ τῆς ἁγίας  

Τραπέζης ψάλλων τό: 

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 

τοῖς μνήμασι, ὁ χορός  ζωὴν χα-
ρισάμενος. 

Λέγεται δὲ τοῦτο τρὶς ὑπὸ τοῦ Ἱερέως, 

(τὴν κατάληξην «ζωὴν χαρισάμενος»  

ψάλλουσιν οἱ χοροί ). 

Εἶτα λέγει ὁ Ἱερεὺς ἢ ὁ Διάκονος τοὺς 

ἑπομένους Στίχους καθ' ἕκαστον δὲ Στίχον 

ψάλλεται ὁμοίως ὑπὸ τῶν Χορῶν τὸ «Χρι-

στὸς ἀνέστη». 

Στίχος α΄.  Ἀναστήτω ὁ Θεός, καὶ 

διασκορπισθήτωσαν οἱ ἐχθροὶ 

αὐτοῦ, καὶ φυγέτωσαν ἀπὸ 
προσώπου αὐτοῦ οἱ μισοῦντες 
αὐτόν.  

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος. 

Στίχος β΄.  Ὡς ἐκλείπει καπνός, 

ἐκλιπέτωσαν, ὡς τήκεται κηρὸς 
ἀπὸ προσώπου πυρός.  

Στίχος γ΄.  Οὕτως ἀπολοῦνται οἱ 

ἁμαρτωλοὶ ἀπὸ προσώπου τοῦ 
Θεοῦ, καὶ οἱ δίκαιοι εὐφρανθήτω-
σαν.  

Στίχος δ΄.  Αὕτη ἡ ἡμέρα, ἣν 

ἐποίησεν ὁ Κύριος, ἀγαλλια-
σώμεθα, καὶ εὐφρανθῶμεν ἐν 
αὐτῇ. 

Δόξα Πατρὶ καὶ Υἱῷ καὶ Ἁγίω 
Πνεύματι. 

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος.  

Καὶ νῦν καὶ ἀεὶ καὶ εἰς τοὺς 

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος.  

Εἶτα ὁ Ἱερεὺς, γεγονωτέρᾳ φωνῇ 

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος.  

Εἶτα ὁ Ἱερεύς, γεγονωτέρᾳ φωνῇ· 

Χριστὸς ἀνέστη ἐκ νεκρῶν, θα-
νάτῳ θάνατον πατήσας. 

Ο ΧΟΡΟΣ: Καὶ τοῖς ἐν τοῖς 

μνήμασι ζωὴν χαρισάμενος. 

Ἐν εἰρήνῃ τοῦ Κυρίου δε-
ηθῶμεν. 

Κύριε, ἐλέησον.  

Ὑπέρ τῆς ἄνωθεν εἰρήνης, καὶ 
τῆς σωτηρίας τῶν ψυχῶν ἡμῶν, τοῦ 
Κυρίου δεηθῶμεν.  

Κύριε, ἐλέησον.  

Ὑπέρ τῆς εἰρήνης τοῦ σύμπα-
ντος κόσμου, εὐσταθείας τῶν 
ἁγίων τοῦ Θεοῦ Ἐκκλησιῶν, καὶ 

τῆς τῶν πάντων ἑνώσεως, τοῦ Κυ-
ρίου δεηθῶμεν.  

Κύριε, ἐλέησον.  

Ὑπέρ τοῦ ἁγίου οἴκου τούτου, 
καὶ τῶν μετὰ πίστεως, εὐλαβείας, 
καὶ φόβου Θεοῦ εἰσιόντων ἐν 
αὐτῷ, τοῦ Κυρίου δεηθῶμεν. 

Κύριε, ἐλέησον.  

Ὑπέρ τῶν εὐσεβῶν καὶ ὀρθοδό-
ξων χριστιανῶν, τοῦ Κυρίου δε-
ηθῶμεν.  

Κύριε, ἐλέησον.   

Ὑπέρ τοῦ Πατρὸς καὶ Ἀρχιεπι-
σκόπου ἡμῶν ……, τοῦ τιμίου πρε-
σβυτερίου, τῆς ἐν Χριστῷ διακο-
νίας, παντός τοῦ Κλήρου καί τοῦ 
Λαοῦ, τοῦ Κυρίου δεηθῶμεν.  

Κύριε, ἐλέησον.  

Ὑπέρ τοῦ εὐσεβοῦς ἡμῶν 
Ἔθνους, πάσης Ἀρχῆς καὶ Ἐξου-
σίας ἐν αὐτῷ, τοῦ κατὰ ξηρὰν θά-
λασσαν καὶ ἀέρα φιλοχρίστου 
ἡμῶν στρατοῦ, τοῦ Κυρίου δε-
ηθῶμεν.  

Κύριε, ἐλέησον.  

Ὑπέρ τῆς κώμης (πόλεως) ταύ-
της, πάσης πόλεως καὶ χώρας καὶ 
τῶν πίστει οἰκούντων ἐν αὐταῖς, 
τοῦ Κυρίου δεηθῶμεν.  

Κύριε, ἐλέησον.  

Ὑπὲρ εὐκρασίας ἀέρων, εὐφο-
ρίας τῶν καρπῶν τῆς γῆς καὶ 
καιρῶν εἰρηνικῶν, τοῦ Κυρίου δε-
ηθῶμεν.  

Κύριε, ἐλέησον.  

Ὑπὲρ πλεόντων, ὁδοιπορού-
ντων, νοσούντων, καμνόντων, 
αἰχμαλώτων καὶ τῆς σωτηρίας 
αὐτῶν, τοῦ Κυρίου δεηθῶμεν.  

Κύριε, ἐλέησον.   

Ὑπέρ τοῦ ῥυσθῆναι ἡμᾶς ἀπὸ 
πάσης θλίψεως, ὀργῆς, κινδύνου 
καὶ ἀνάγκης, τοῦ Κυρίου δε-
ηθῶμεν.  

Κύριε, ἐλέησον.  

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ σῇ 
χάριτι.  

Κύριε, ἐλέησον.  

Τῆς Παναγίας, ἀχράντου, ὑπε-
ρευλογημένης, ἐνδόξου, Δεσποίνης 

ἡμῶν Θεοτόκου (Ὑπεραγία Θεο-
τόκε, σῶσον ἡμᾶς) καὶ ἀειπαρθέ-
νου Μαρίας, μετὰ πάντων τῶν 

Ἁγίων μνημονεύσαντες, ἑαυτοὺς 
καὶ ἀλλήλους καὶ πᾶσαν τὴν ζωὴν 
ἡμῶν, Χριστῷ τῷ Θεῷ παραθώ-
μεθα.  

Σοὶ, Κύριε.  

Ὅτι πρέπει σοι, πᾶσα δόξα, 
τιμὴ καὶ προσκύνησις, τῷ Πατρὶ 
καὶ τῷ Υἱῷ καὶ τῷ Ἁγίῳ Πνεύματι, 
νῦν καὶ ἀεὶ καὶ εἰς τοὺς αἰῶνας 
τῶν αἰώνων. 

ΑΝΤΙΦΩΝΑ 

Ψαλλόμενα ἐν τῇ Λειτουργία  

τῆς  Κυριακῆς τοῦ Πάσχα, 

Ἀντίφωνον α' 

Ἦχος β' 

Στίχ. Ἀλαλάξατε τῷ Κυρίῳ 

πᾶσα ἡ γῆ. 

Ταῖς πρεσβείαις τῆς Θεοτόκου 
Σῶτερ σῶσον ἡμᾶς.   

Στίχ. Ψάλατε δὴ τῷ ὀνόματι 

αὐτοῦ, δότε δόξαν ἐν αἰνέσει 
αὐτοῦ. 

Ταῖς πρεσβείαις τῆς Θεοτόκου 
Σῶτερ σῶσον ἡμᾶς.   

Στίχ. Εἴπατε τῷ Θεῷ΄ Ὡς φο-

βερὰ τὰ ἔργα σου. Ἐν τῷ πλήθει 

τῆς δυνάμεώς σου ψεύσονταί σε οἱ 
ἐχθροί σου.  

Ταῖς πρεσβείαις τῆς Θεοτόκου 
Σῶτερ σῶσον ἡμᾶς.    

Στίχ. Πᾶσα ἡ γῆ προσκυνη-

σάτωσάν σοι καὶ ψαλάτωσάν σοι, 
ψαλάτωσαν δὴ τῷ ὀνόματι σου 
Ὕψιστε.  

Ταῖς πρεσβείαις τῆς Θεοτόκου 
Σῶτερ σῶσον ἡμᾶς. 

Δόξα Πατρὶ... Καὶ νῦν... 

Ταῖς πρεσβείαις τῆς Θεοτόκου 
Σῶτερ σῶσον ἡμᾶς. 

Ἀντίφωνον β' 

Ἦχος ὁ αὐτὸς 

Στίχ. Ὁ Θεὸς οἰκτειρήσαι ἡμᾶς 

καὶ εὐλογήσαι ἡμᾶς, ἐπιφάναι τὸ 
πρόσωπον αὐτοῦ ἐφ' ἡμᾶς, καὶ 
ἐλεήσαι ἡμᾶς. 

Σῶσον ἡμᾶς, Υἱὲ Θεοῦ, ὁ 
ἀναστὰς ἐκ νεκρῶν, ψάλλοντάς 

σοι. Ἀλληλούϊα.   

Στίχ. Τοῦ γνῶναι ἐν τῇ γῇ τὴν 

ὁδόν σου, ἐν πᾶσιν ἔθνεσι τὸ σω-

τήριόν σου.  

Σῶσον ἡμᾶς, Υἱὲ Θεοῦ, ὁ 
ἀναστὰς ἐκ νεκρῶν, ψάλλοντάς 
σοι. Ἀλληλούϊα.  

Στίχ. Ἐξομολογησάσθωσάν σοι 

λαοί, ὁ Θεός, ἐξομολογησάσθωσάν 
σοι λαοὶ πάντες. 

Σῶσον ἡμᾶς, Υἱὲ Θεοῦ, ὁ 
ἀναστὰς ἐκ νεκρῶν, ψάλλοντάς 
σοι. Ἀλληλούϊα.  

Στίχ. Εὐλογήσαι ἡμᾶς ὁ Θεός, 

καὶ φοβηθήτωσαν αὐτὸν πάντα τὰ 
πέρατα τῆς γῆς. 

Σῶσον ἡμᾶς, Υἱὲ Θεοῦ, ὁ 
ἀναστὰς ἐκ νεκρῶν, ψάλλοντάς 
σοι. Ἀλληλούϊα.  

 Δόξα Πατρὶ…Καὶ νῦν… 

Ὁ μονογενὴς Υἱὸς καὶ Λόγος τοῦ 
Θεοῦ, ἀθάνατος ὑπάρχων, καὶ κα-
ταδεξάμενος, διὰ τὴν ἡμετέραν 
σωτηρίαν, σαρκωθῆναι ἐκ τῆς 
ἁγίας Θεοτόκου καὶ ἀειπαρθένου 
Μαρίας, ἀτρέπτως ἐνανθρωπήσας, 
σταυρωθείς τε, Χριστὲ ὁ Θεός, 
θανάτῳ θάνατον πατήσας, Εἷς ὢν 

τῆς ἁγίας Τριάδος, συνδοξαζόμε-
νος τῷ Πατρὶ καὶ τῷ ἁγίῳ 
Πνεύματι, σῶσον ἡμᾶς. 

Ἀντίφωνον Γ΄ 

Ἦχος πλ. α' 

Στίχ. Ἀναστήτω ὁ Θεός, καὶ δια-

σκορπισθήτωσαν οἱ ἐχθροὶ αὐτοῦ, 

καὶ φυγέτωσαν ἀπὸ προσώπου 
αὐτοῦ οἱ μισοῦντες αὐτόν. 

Χριστὸς ἀνέστη ἐκ νεκρῶν, 
θανάτῳ θάνατον πατήσας, καὶ ἐν 
τοῖς μνήμασι, ζωὴν χαρισάμενος. 

 Χριστὸς ἀνέστη ἐκ νεκρῶν, 
θανάτῳ θάνατον πατήσας, καὶ ἐν 
τοῖς μνήμασι, ζωὴν χαρισάμενος. 

Στίχ. Ὡς ἐκλείπει καπνός, 

ἐκλιπέτωσαν, ὡς τήκεται κηρὸς 
ἀπὸ προσώπου πυρός. 

Χριστὸς ἀνέστη ἐκ νεκρῶν, 
θανάτῳ θάνατον πατήσας, καὶ ἐν 
τοῖς μνήμασι, ζωὴν χαρισάμενος. 

Στίχ. Οὕτως ἀπολοῦνται οἱ 

ἁμαρτωλοὶ ἀπὸ προσώπου τοῦ 
Θεοῦ, καὶ οἱ δίκαιοι εὐφρανθήτω-
σαν. 

Χριστὸς ἀνέστη ἐκ νεκρῶν, 
θανάτῳ θάνατον πατήσας, καὶ ἐν 
τοῖς μνήμασι, ζωὴν χαρισάμενος. 

Στίχ. Αὕτη ἡ ἡμέρα, ἣν ἐποίησεν 

ὁ Κύριος, ἀγαλλιασώμεθα καὶ 
εὐφρανθῶμεν ἐν αὐτῇ.  

Χριστὸς ἀνέστη ἐκ νεκρῶν, 
θανάτῳ θάνατον πατήσας, καὶ ἐν 
τοῖς μνήμασι, ζωὴν χαρισάμενος.  

Εἰσοδικὸν 

Ἐν Ἐκκλησίαις εὐλογεῖτε τὸν 
Θεόν, Κύριον ἐκ πηγῶν Ἰσραήλ, 
σῶσον ἡμᾶς, Υἱὲ Θεοῦ, ὁ ἀναστὰς 
ἐκ νεκρῶν, ψάλλοντάς σοι Ἀλλη-
λούϊα. 

 Εἶτα τὸ 

Χριστὸς ἀνέστη ἐκ νεκρῶν 
(ἐκ γ').  

Ἀπολυτίκιον 

Ἦχος δ' 

Ὡς τῶν αἰχμαλώτων ἐλευθερω-
τής, καὶ τῶν πτωχῶν ὑπερασπι-
στής, ἀσθενούντων ἰατρός, βα-
σιλέων ὑπέρμαχος, Τροπαιοφόρε 
Μεγαλομάρτυς Γεώργιε, πρέσβευε 

Χριστῷ τῷ Θεῷ, σωθῆναι τὰς ψυ-
χὰς ἡμῶν. 

Ἡ Ὑπακοὴ  Ἦχος δ' 

Προλαβοῦσαι τὸν ὄρθρον αἱ 
περὶ Μαριάμ, καὶ εὑροῦσαι τὸν 
λίθον ἀποκυλισθέντα τοῦ μνήμα-
τος, ἤκουον ἐκ τοῦ Ἀγγέλου, τὸν ἐν 
φωτὶ ἀϊδίῳ ὑπάρχοντα, μετὰ νε-
κρῶν τὶ ζητεῖτε ὡς ἄνθρωπον; 
βλέπετε τὰ ἐντάφια σπάργανα, 
δράμετε, καὶ τῷ κόσμῳ κηρύξατε, 
ὡς ἠγέρθη ὁ Κύριος, θανατώσας 

τὸν θάνατον, ὅτι ὑπάρχει Θεοῦ 
Υἱός, τοῦ σῴζοντος τὸ γένος τῶν 
ἀνθρώπων.  

Κοντάκιον   

Ἦχος δ' 

Εἰ καὶ ἐν τάφῳ κατῆλθες 
ἀθάνατε, ἀλλὰ τοῦ ᾋδου καθεῖλες 

τὴν δύναμιν, καὶ ἀνέστης ὡς νικη-
τής, Χριστὲ ὁ Θεός, γυναιξὶ μυ-
ροφόροις φθεγξάμενος, Χαίρετε, 

καὶ τοῖς σοῖς Ἀποστόλοις εἰρήνην 
δωρούμενος ὁ τοῖς πεσοῦσι 
παρέχων ἀνάστασιν. 

 Ἀντὶ δὲ τοῦ Τρισαγίου 

Ὅσοι εἰς Χριστὸν ἐβαπτίσθητε, 
Χριστὸν ἐνεδύσασθε, Ἀλλη-
λούϊα.(γ΄) 

Δόξα Πατρί…  

Καὶ νῦν…  

Χριστὸν ἐνεδύσασθε, Ἀλλη-
λούϊα. 

Δύναμις. 

Ὅσοι εἰς Χριστὸν ἐβαπτίσθητε, 
Χριστὸν ἐνεδύσασθε! Ἀλληλούϊα! 

ΑΠΟΣΤΟΛΟΣ 

Προκείμενον. Ἦχος βαρύς 

Εὐφρανθήσεται δίκαιος ἐν τῷ 
Κυρίῳ. 

Στίχ. Εἰσάκουσον, ὁ Θεός, τῆς 

φωνῆς μου. 

Πράξεων τῶν Ἀποστόλων τὸ 
Ἀνάγνωσμα 12:1-11 

Κατ᾿ ἐκεῖνον τὸν καιρὸν ἐπέβα-
λεν ῾Ηρῴδης ὁ βασιλεὺς τὰς χεῖρας 
κακῶσαί τινας τῶν ἀπὸ τῆς ἐκκλη-
σίας. Ἀνεῖλε δὲ ᾿Ιάκωβον τὸν ἀδελ-
φὸν ᾿Ιωάννου μαχαίρᾳ. Καὶ ἰδὼν 
ὅτι ἀρεστόν ἐστι τοῖς ᾿Ιουδαίοις, 
προσέθετο συλλαβεῖν καὶ Πέτρον· 

ἦσαν δὲ αἱ ἡμέραι τῶν ἀζύμων· ὃν 
καὶ πιάσας ἔθετο εἰς φυλακήν, πα-
ραδοὺς τέσσαρσι τετραδίοις στρα-
τιωτῶν φυλάσσειν αὐτόν, βουλόμε-
νος μετὰ τὸ Πάσχα ἀναγαγεῖν 
αὐτὸν τῷ λαῷ. Ὁ μὲν οὖν Πέτρος 
ἐτηρεῖτο ἐν τῇ φυλακῇ· προσευχὴ 
δὲ ἦν ἐκτενὴς γινομένη ὑπὸ τῆς 

ἐκκλησίας πρὸς τὸν Θεὸν ὑπὲρ 
αὐτοῦ. ῞Οτε δὲ ἔμελλεν αὐτὸν 
προάγειν ὁ ῾Ηρῴδης, τῇ νυκτὶ 

ἐκείνῃ ἦν ὁ Πέτρος κοιμώμενος με-
ταξὺ δύο στρατιωτῶν δεδεμένος 
ἁλύσεσι δυσί, φύλακές τε πρὸ τῆς 
θύρας ἐτήρουν τὴν φυλακήν. Καὶ 

ἰδοὺ ἄγγελος Κυρίου ἐπέστη καὶ 
φῶς ἔλαμψεν ἐν τῷ οἰκήματι· πα-
τάξας δὲ τὴν πλευρὰν τοῦ Πέτρου 
ἤγειρεν αὐτὸν λέγων· Ἀνάστα ἐν 
τάχει. Καὶ ἐξέπεσον αὐτοῦ αἱ 
ἁλύσεις ἐκ τῶν χειρῶν. Εἶπέ τε ὁ 
ἄγγελος πρὸς αὐτόν· Περίζωσαι 
καὶ ὑπόδησαι τὰ σανδάλιά σου. 

Ἐποίησε δὲ οὕτω. Καὶ λέγει αὐτῷ· 
Περιβαλοῦ τὸ ἱμάτιόν σου καὶ ἀκο-
λούθει μοι. Καὶ ἐξελθὼν ἠκολούθει 
αὐτῷ, καὶ οὐκ ᾔδει ὅτι ἀληθές ἐστι 
τὸ γινόμενον διὰ τοῦ ἀγγέλου, 
ἐδόκει δὲ ὅραμα βλέπειν. Διελ-
θόντες δὲ πρώτην φυλακὴν καὶ 
δευτέραν ἦλθον ἐπὶ τὴν πύλην τὴν 

σιδηρᾶν τὴν φέρουσαν εἰς τὴν 
πόλιν, ἥτις αὐτομάτη ἠνοίχθη 
αὐτοῖς, καὶ ἐξελθόντες προῆλθον 
ῥύμην μίαν, καὶ εὐθέως ἀπέστη ὁ 
ἄγγελος ἀπ᾿ αὐτοῦ. Καὶ ὁ Πέτρος 
γενόμενος ἐν ἑαυτῷ εἶπε· Νῦν οἶδα 
ἀληθῶς ὅτι ἐξαπέστειλε Κύριος 
τὸν ἄγγελον αὐτοῦ καὶ ἐξείλετό με 

ἐκ χειρὸς ῾Ηρῴδου καὶ πάσης τῆς 
προσδοκίας τοῦ λαοῦ τῶν ᾿Ιου-
δαίων. 

Ἀλληλούϊα. Ἦχος β΄ 

Δίκαιος ὡς φοίνιξ ἀνθήσει, καὶ 
ὡσεὶ ἡ κέδρος ἡ ἐν τῷ Λιβάνῳ πλη-

θυνθήσεται 

Στίχ. Πεφυτευμένος ἐν τῷ οἴκῳ 

Κυρίου, ἐν ταῖς αὐλαῖς τοῦ Θεοῦ 
ἡμῶν ἐξανθήσει. 

Καὶ καθεξῆς ἡ Θεία Λειτουργία τοῦ Ἱε-

ροῦ Χρυσοστόμου 

Η ΕΙΣΟΔΟΣ ΤΩΝ ΤΙΜΙΩΝ  

ΔΩΡΩΝ. Χερουβικός Ὕμνος. 

 Οἱ τὰ Χερουβεὶμ μυστικῶς 
εἰκονίζοντες * καὶ τῇ ζωοποιῷ 

Τριάδι * τὸν τρισάγιον ὕμνον 
προσᾴδοντες, * πᾶσαν νῦν βιοτικὴν 
ἀποθώμεθα μέριμναν,  

Ταῖς ἀγγελικαῖς ἀοράτως δορυ-
φορούμενον τάξεσιν. * Ἀλληλούϊα, 
ἀλληλούϊα, ἀλληλούϊα. 

Πληρώσωμεν τὴν δέησιν ἡμῶν 
τῷ Κυρίῳ. 

Κύριε, ἐλέησον.  

Ὑπὲρ τῶν προτεθέντων τιμίων 
δώρων τοῦ Κυρίου δεηθῶμεν. 

Κύριε, ἐλέησον.  

Ὑπὲρ τοῦ ἁγίου οἴκου τούτου 
καὶ τῶν μετὰ πίστεως, εὐλαβείας 
καὶ φόβου Θεοῦ εἰσιόντων ἐν αὐτῷ 
τοῦ Κυρίου δεηθῶμεν. 

  Κύριε, ἐλέησον.  

Ὑπὲρ τοῦ ῥυσθῆναι ἡμᾶς ἀπὸ 
πάσης θλίψεως, ὀργῆς, κινδύνου 
καὶ ἀνάγκης τοῦ Κυρίου δε-
ηθῶμεν. 

Κύριε, ἐλέησον.  

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ σῇ 

χάριτι.Κύριε, ἐλέησον. 

Τὴν ἡμέραν πᾶσαν τελείαν, 
ἁγίαν, εἰρηνικὴν καὶ ἀναμάρτητον 
παρὰ τοῦ Κυρίου αἰτησώμεθα. 

 Παράσχου, Κύριε.  

Ἄγγελον εἰρήνης, πιστὸν ὁδη-
γόν, φύλακα τῶν ψυχῶν καὶ τῶν 
σωμάτων ἡμῶν παρὰ τοῦ Κυρίου 
αἰτησώμεθα. 

Παράσχου, Κύριε.  

Συγγνώμην καὶ ἄφεσιν τῶν 
ἁμαρτιῶν καὶ τῶν πλημμελημάτων 

ἡμῶν παρὰ τοῦ Κυρίου αἰτησώ-
μεθα. 

Παράσχου, Κύριε.  

Τὰ καλὰ καὶ συμφέροντα ταῖς 
ψυχαῖς ἡμῶν καὶ εἰρήνην τῷ κόσμῳ 
παρὰ τοῦ Κυρίου αἰτησώμεθα.  

Παράσχου, Κύριε.  

Τὸν ὑπόλοιπον χρόνον τῆς ζωῆς 
ἡμῶν ἐν εἰρήνῃ καὶ μετανοίᾳ ἐκτε-
λέσαι παρὰ τοῦ Κυρίου αἰτησώ-
μεθα. 

Παράσχου, Κύριε.  

Χριστιανὰ τὰ τέλη τῆς ζωῆς 
ἡμῶν, ἀνώδυνα, ἀνεπαίσχυντα, 
εἰρηνικὰ, καὶ καλὴν ἀπολογίαν, τὴν 
ἐπὶ τοῦ φοβεροῦ βήματος τοῦ Χρι-
στοῦ αἰτησώμεθα. 

Παράσχου, Κύριε. 

Τῆς παναγίας, ἀχράντου, ὑπε-
ρευλογημένης, ἐνδόξου, δεσποίνης 
ἡμῶν, Θεοτόκου (Ὑπεραγία Θεο-
τόκε, σῶσον ἡμᾶς) καὶ ἀειπαρθέ-
νου Μαρίας μετὰ πάντων τῶν 
ἁγίων μνημονεύσαντες, ἑαυτοὺς 
καὶ ἀλλήλους καὶ πᾶσαν τὴν ζωὴν 
ἡμῶν Χριστῷ τῷ Θεῷ παραθώ-

μεθα.  

Σοὶ, Κύριε.  

Διὰ τῶν οἰκτιρμῶν τοῦ μονογε-
νοῦς σου Υἱοῦ, μεθ’ οὗ εὐλογητὸς 
εἶ, σὺν τῷ παναγίῳ καὶ ἀγαθῷ καὶ 
ζωοποιῷ σου Πνεύματι, νῦν καὶ ἀεὶ 

καὶ εἰς τοὺς αἰῶνας τῶν αἰώνων. 

Ἀμήν.     

+ Εἰρήνη πᾶσι. 

Καὶ τῷ πνεύματί σου. 

Ἀγαπήσωμεν ἀλλήλους, ἵνα ἐν 
ὁμονοίᾳ ὁμολογήσωμεν. 

Πατέρα, Υἱὸν  καὶ ἅγιον 
Πνεῦμα, Τριάδα ὁμοούσιον καὶ 
ἀχώριστον. 

Τὰς θύρας, τὰς θύρας· ἐν σοφίᾳ 
πρόσχωμεν. 

Τὸ Σύμβολον τῆς Πίστεως. 

Πιστεύω εἰς ἕνα Θεόν, Πατέρα, 
παντοκράτορα, ποιητὴν οὐρανοῦ 
καὶ γῆς, ὁρατῶν τε πάντων καὶ ἀο-
ράτων.  

Καὶ εἰς ἕνα Κύριον Ἰησοῦν Χρι-
στόν, τὸν Υἱόν τοῦ Θεοῦ τὸν μονο-
γενῆ, τὸν ἐκ τοῦ Πατρὸς γεννηθέ-
ντα πρὸ πάντων τῶν αἰώνων.  

Φῶς ἐκ φωτός, Θεὸν ἀληθινὸν 
ἐκ Θεοῦ ἀληθινοῦ γεννηθέντα, οὐ 
ποιηθέντα, ὁμοούσιον τῷ Πατρί, δι’ 
οὗ τὰ πάντα ἐγένετο. 

Τὸν δι’ ἡμᾶς τοὺς ἀνθρώπους 
καὶ διὰ τὴν ἡμετέραν σωτηρίαν κα-
τελθόντα ἐκ τῶν οὐρανῶν καὶ σαρ-
κωθέντα ἐκ Πνεύματος ἁγίου καὶ 
Μαρίας τῆς Παρθένου καὶ ἐναν-
θρωπήσαντα. 

Σταυρωθέντα τε ὑπὲρ ἡμῶν ἐπὶ 
Ποντίου Πιλάτου καὶ παθόντα καὶ 
ταφέντα. 

Καὶ ἀναστάντα τῇ τρίτῃ ἡμέρᾳ, 
κατὰ τὰς Γραφάς. 

Καὶ ἀνελθόντα εἰς τοὺς οὐρα-
νοὺς καὶ καθεζόμενον ἐκ δεξιῶν 
τοῦ Πατρός. 

Καὶ πάλιν ἐρχόμενον μετὰ δόξης 
κρῖναι ζῶντας καὶ νεκρούς οὗ τῆς 
βασιλείας οὐκ ἔσται τέλος.  

Καὶ εἰς τὸ Πνεῦμα τὸ ἅγιον, τὸ 
Κύριον, τὸ ζωοποιόν, τὸ ἐκ τοῦ Πα-
τρὸς ἐκπορευόμενον, τὸ σὺν Πατρὶ 

καὶ Υἱῷ συμπροσκυνούμενον καὶ 
συνδοξαζόμενον, τὸ λαλῆσαν διὰ 
τῶν Προφητῶν.  

Εἰς μίαν, ἁγίαν, καθολικὴν καὶ 
ἀποστολικὴν Ἐκκλησίαν. Ὁμολογῶ 
ἕν Βάπτισμα εἰς ἄφεσιν ἁμαρ-
τιῶν.Προσδοκῶ ἀνάστασιν νεκρῶν 
καὶ ζωὴν τοῦ μέλλοντος αἰῶνος.  

Ἀμήν 

Στῶμεν καλῶς· στῶμεν μετὰ 
φόβου πρόσχωμεν τὴν ἁγίαν ἀνα-
φοράν ἐν εἰρήνῃ προσφέρειν. 

Ἔλεον εἰρήνης, θυσίαν αἰνέ-
σεως. 

 Ἡ χάρις τοῦ Κυρίου ἡμῶν Ἰη-
σοῦ Χριστοῦ καὶ ἡ ἀγάπη τοῦ 
Θεοῦ καὶ Πατρὸς καὶ ἡ κοινωνία 
τοῦ ἁγίου Πνεύματος εἴη μετὰ πά-
ντων ὑμῶν. 

Καὶ μετὰ τοῦ πνεύματός σου. 

Ἄνω σχῶμεν τὰς καρδίας. 

Ἔχομεν πρὸς τὸν Κύριον. 

Εὐχαριστήσωμεν τῷ Κυρίῳ. 

Ἄξιον καὶ δίκαιον. 

Ὁ Ἱερεύς κλινόμενος  ἀπάρχεται 

τῆς ἁγίας Ἀναφορᾶς: 

Ἄξιον καὶ δίκαιον σὲ ὑμνεῖν, σὲ 
εὐλογεῖν... 

Ἐκφώνως: 

Τὸν ἐπινίκιον ὕμνον ᾄδοντα, 
βοῶντα, κεκραγότα καὶ λέγοντα· 

Ἅγιος, ἅγιος, ἅγιος Κύριος Σα-
βαώθ· πλήρης ὁ οὐρανὸς καὶ ἡ γῆ 
τῆς δόξης σου, ὡσαννὰ ἐν τοῖς ὑψί-
στοις. Εὐλογημένος ὁ ἐρχόμενος ἐν 
ὀνόματι Κυρίου. Ὡσαννὰ ὁ ἐν τοῖς 
ὑψίστοις. 

Ὁ δέ Ἱερεὺς κλινόμενος ἐπεύχεται·  

Μετὰ τούτων καὶ ἡμεῖς τῶν μα-
καρίων δυνάμεων... 

Λάβετε, φάγετε, τοῦτό μού ἐστι 
τὸ σῶμα τὸ ὑπὲρ ὑμῶν κλώμενον 
εἰς ἄφεσιν ἁμαρτιῶν. 

Ἀμήν.   

Εἶτα ἐπευχόμενος λέγει ὁ Ἱερεύς:    

Ὁμοίως καὶ τὸ ποτήριον μετὰ τὸ 

δειπνῆσαι, λέγων 

Καί αὖθις δεικνύων τό ἅγιον Ποτήριον 

 ὁ Ἱερεύς λέγει ἐκφώνως:  

Πίετε ἐξ αὐτοῦ πάντες, τοῦτό 
ἐστι τὸ αἷμά μου τὸ τῆς καινῆς δια-
θήκης, τὸ ὑπὲρ ὑμῶν καὶ πολλῶν 
ἐκχυνόμενον εἰς ἄφεσιν ἁμαρτιῶν. 

Ἀμήν.   

Ὁ Ἱερεύς καί πάλιν κλινόμενος 

λέγει τήν εὐχήν: 

Μεμνημένοι τοίνυν τῆς σωτηρίου 
ταύτης... 

Ἐκφώνως:Τὰ σὰ ἐκ τῶν σῶν σοὶ 

προσφέρομεν κατὰ πάντα καὶ διὰ 
πάντα. 

Σὲ ὑμνοῦμεν, σὲ εὐλογοῦμεν, 
σοὶ εὐχαριστοῦμεν, Κύριε, καὶ δε-
όμεθά σου, ὁ Θεὸς ἡμῶν. 

Ἐξαιρέτως τῆς Παναγίας, ἀχρά-
ντου, ὑπερευλογημένης, ἐνδόξου, 
Δεσποίνης ἡμῶν Θεοτόκου καὶ ἀει-
παρθένου Μαρίας. 

Εἰς τὸ Ἐξαιρέτως 

Στίχ. Ὁ Ἄγγελος ἐβόα τῇ Κεχα-

ριτωμένῃ· ῾Αγνή, Παρθένε χαῖρε, 
καί πάλιν ἐρῶ χαῖρε, ὁ σός Υἱός 
ἀνέστη, τριήμερος ἐκ τάφου. 

Φωτίζου, φωτίζου, ἡ νέα Ἱερου-
σαλήμ, ἡ γὰρ δόξα Κυρίου ἐπὶ σὲ 
ἀνέτειλε, Χόρευε νῦν, καὶ ἀγάλλου 
Σιών, σὺ δὲ ἁγνή, τέρπου Θεοτόκε, 
ἐν τῇ ἐγέρσει τοῦ τόκου σου.  

Ἐν πρώτοις μνήσθητι, Κύριε, 
τοῦ Ἀρχιεπισκόπου ἡμῶν... 

Κύριε, ἐλέησον.  

Καὶ ὧν ἕκαστος κατὰ διάνοιαν 
ἔχει, καὶ πάντων καὶ πασῶν. 

Καὶ πάντων καὶ πασῶν. 

Καὶ δὸς ἡμῖν, ἐν ἑνὶ στόματι καὶ 
μιᾷ καρδίᾳ... 

Ἀμήν.   

Καὶ ἔσται τὰ ἐλέη τοῦ μεγάλου 
Θεοῦ... 

Καὶ μετὰ τοῦ πνεύματός σου. 

Πάντων τῶν ἁγίων μνημονεύσα-
ντες... 

Κύριε, ἐλέησον. 

Ὑπὲρ τῶν προσκομισθέντων καὶ 
ἁγιασθέντων... 

Κύριε, ἐλέησον.  

Ὅπως ὁ φιλάνθρωπος Θεὸς 
ἡμῶν... 

Κύριε, ἐλέησον.  

Ὑπὲρ τοῦ ῥυσθῆναι ἡμᾶς... 

Κύριε, ἐλέησον.  

Ἀντιλαβοῦ, σῶσον, ἐλέησον... 

Τὴν ἡμέραν πᾶσαν, τελείαν... 

Παράσχου Κύριε.  [καί μετά ἀπό 

κάθε αἴτηση] 

Ἄγγελον εἰρήνης, πιστὸν ὁδη-
γόν... 

Παράσχου, Κύριε.  

Συγγνώμην καὶ ἄφεσιν τῶν 
ἁμαρτιῶν... 

Παράσχου Κύριε.   

Τὰ καλὰ καὶ συμφέροντα ταῖς 
ψυχαῖς ἡμῶν... 

Παράσχου Κύριε.   

Τὸν ὑπόλοιπον χρόνον τῆς ζωῆς 
ἡμῶν... 

Χριστιανὰ τὰ τέλη τῆς ζωῆς 
ἡμῶν...  

Παράσχου Κύριε.   

Τὴν ἑνότητα τῆς πίστεως... 

Σοὶ Κύριε. 

Καὶ καταξίωσον ἡμᾶς, Δέσποτα, 
μετὰ παρρησίας... 

Πάτερ ἡμῶν, ὁ ἐν τοῖς οὐρανοῖς· 
ἁγιασθήτω τὸ ὄνομά σου, ἐλθέτω ἡ 
βασιλεία σου, γενηθήτω τὸ θέλημά 
σου, ὡς ἐν οὐρανῷ καὶ ἐπὶ τῆς γῆς. 
Τὸν ἄρτον ἡμῶν τὸν ἐπιούσιον δὸς 
ἡμῖν σήμερον. Καὶ ἄφες ἡμῖν τὰ 
ὀφειλήματα ἡμῶν, ὡς καὶ ἡμεῖς 
ἀφίεμεν τοῖς ὀφειλέταις ἡμῶν. Καὶ 
μὴ εἰσενέγκῃς ἡμᾶς εἰς πειρασμόν, 

ἀλλὰ ῥῦσαι ἡμᾶς ἀπὸ τοῦ πονη-
ροῦ. 

Ὅτι σοῦ ἐστιν ἡ βασιλεία καὶ ἡ 
δύναμις... 

Ἀμήν.   

Εἰρήνη πᾶσι. 

Καὶ τῷ πνεύματί σου. 

Τὰς κεφαλὰς ἡμῶν τῷ Κυρίῳ 
κλίνωμεν. 

Σοὶ Κύριε. 

Χάριτι καὶ οἰκτιρμοῖς καὶ φι-
λανθρωπίᾳ τοῦ μονογενοῦς σου 
Υἱοῦ, μεθ' οὗ εὐλογητὸς εἶ, σὺν τῷ 
παναγίῳ καὶ ἀγαθῷ καὶ ζωοποιῷ 
σου Πνεύματι, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ἀμήν.   

Πρόσχες Κύριε Ἰησοῦ Χριστέ, ὁ 
Θεὸς ἡμῶν... 

Πρόσχωμεν. 

Τὰ Ἅγια τοῖς ἁγίοις. 

Εἷς Ἅγιος, εἷς Κύριος, Ἰησοῦς 
Χριστός, εἰς δόξαν Θεοῦ Πατρός. 
Ἀμήν. 

Εἶτα ψάλλει  

τὸ κοινωνικὸν τῆς ἡμέρας  

εἰς τὸν ἦχον, εἰς ὃν ἐψάλη καὶ τὸ  

Χερουβικόν. 

 
Κοινωνικὸν 

Ἦχος α' 

Σῶμα Χριστοῦ μεταλάβετε, 
πηγῆς ἀθανάτου γεύσασθε. 

 ψάλλεται δὲ μετὰ τῶν ἐφεξῆς στίχων 

αὐτοῦ. 

Στίχος:  Μέγα τὸ μυστήριον τῆς 

σῆς Χριστέ, ἀναστάσεως.  

Σῶμα Χριστοῦ μεταλάβετε, 
πηγῆς ἀθανάτου γεύσασθε. 

Στίχος: Δείπνῳ παραγέγονας 

ἑκὼν πάθος ὁ ἀθάνατος.  

Σῶμα Χριστοῦ μεταλάβετε, 
πηγῆς ἀθανάτου γεύσασθε. 

Στίχος: Τότε καὶ ὁ ἅδης συνα-

ντήσας, ἐπικράνθη λογοθετούμε-
νος, ψυχὰς ἀπαιτούμενος.  

Σῶμα Χριστοῦ μεταλάβετε, 
πηγῆς ἀθανάτου γεύσασθε. 

Στίχος: Τότε καὶ Μαρία ἡ μυρί-

σασα εὐφράνθη, προσκυνήσασα 
Θεὸν πρὸ τοῦ μνήματος.  

Σῶμα Χριστοῦ μεταλάβετε, 
πηγῆς ἀθανάτου γεύσασθε. 

Στίχος: Εἴπατε τῷ Πέτρῳ καὶ 

τοῖς λοιποῖς ἀποστόλοις, ὅτι ἀνέ-
στη ἐκ νεκρῶν ὁ ἀθάνατος.  

Σῶμα Χριστοῦ μεταλάβετε, 
πηγῆς ἀθανάτου γεύσασθε. 

 

Ἀντὶ τοῦ «Εἴδομεν τὸ φῶς...»  

Ψάλλεται το 

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος. 

Πάντοτε, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ἀμήν. Ἀμήν. Ἀμήν. Εἰς ἄφεσιν 
ἁμαρτιῶν καὶ εἰς ζωὴν τὴν αἰώνιον.  

Πληρωθήτω τὸ στόμα ἡμῶν 
αἰνέσεως Κύριε, ὅπως ἀνυμνή-
σωμεν τὴν δόξαν σου, ὅτι ἠξίωσας 

ἡμᾶς μετασχεῖν τῶν ἁγίων μυστη-
ρίων σου · στήρηξον ἡμᾶς ἐν τῷ σῷ 
ἁγιασμῷ, ὅλην τὴν ἡμέραν μελετᾶν  
τὴν δικαιοσύνην σου. Ἀλληλούϊα, 

ἀλληλούϊα, ἀλληλούϊα.  

Ὀρθοί. Μεταλαβόντες τῶν 
θείων, ἁγίων, ἀχράντων... 

Κύριε, ἐλέησον. 

Ἀντιλαβοῦ, σῶσον, ἐλέησον... 

Κύριε, ἐλέησον. 

Τὴν ἡμέραν πᾶσαν, τελείαν, 
ἁγίαν... 

Σοί Κύριε.  

Ὅτι σὺ εἶ ὁ ἁγιασμὸς ἡμῶν... 

Ἀμήν.   

Ἐν εἰρήνῃ προέλθωμεν.  

Ἐν ὀνόματι Κυρίου.  

Τοῦ Κυρίου δεηθῶμεν.  

Κύριε ἐλέησον. (γ΄) Πάτερ ἅγιε 

Εὐλόγησον.  

Ὁ εὐλογῶν τοὺς εὐλογοῦντάς 
Σε, Κύριε... 

Ἀμήν.   

 
καὶ ἀντὶ τοῦ  

«Εἴη τὸ ὄνομα Κυρίου εὐλογημένον...»  

λέγεται τό, 

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 

τοῖς μνήμασι, ζωὴν χαρισάμενος.γ' 

᾽Απόλυσις: Διαλογική·  

«῾Ο ἀναστάς ἐκ νεκρῶν...». 

ὁ Προεξάρχων: πρός τόν λαόν·  

«Χριστός ἀνέστη». 

῾Ο Λαός: Ἀληθῶς ἀνέστη»,  

τό αὐτό ἐπαναλαμβάνεται ἄλλας δύο 

φοράς καί ἀκολούθως ἐκφωνεῖ· 

ὁ Προεξάρχων: Τό·  

Δόξα τῇ Αὐτοῦ τριημέρῳ ἐγέρ-
σει. 

῾Ο Λαός: Ἀποκρίνεται διά τοῦ·  

Προσκυνοῦμεν Αὐτοῦ τήν τριή-
μερον ἔγερσιν. 

ὁ Προεξάρχων: Κατακλείει διά τοῦ·  

Χριστός ἀνέστη (ὅλον), καί  

῾Ο Λαός: ᾽Αντιφωνεῖ· 

Ἀληθῶς ἀνέστη ὁ Κύριος. 

 

Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 

 

 

 

 

 

 

 

 

 

 

 

 

 

 

 

 

 

 


